
САМИМИЙ МУЛО¯ОТЛАРДА КЕНГ КªЛАМЛИ ²АМКОРЛИКНИ 
КЕНГАЙТИРИШНИНГ АСОСИЙ ЖИ²АТЛАРИГА ЭЪТИБОР ¯АРАТИЛДИ

Янги Ўзбекистон орзуси
МУШТО¯ЛИКДАН 
МАСРУРЛИККАЧА

Давлатимиз раҳбари ташриф дои-
расида 20 сентябрь куни Нью-Йорк 
шаҳрида Футбол ассоциациялари хал-
қаро федерацияси (ФИФА) раҳбари 
Жанни Инфантино, “Boston Consulting 
Group” компанияси раиси Рич Лессер 
ва компаниянинг Марказий Осиё ва 
Каспий минтақаси бўйича раҳбари Рза 
Нуриев, АҚШнинг энг йирик “Citigroup” 
молиявий корпорацияси раиси Жон 
Дуган, Жаҳон банки гуруҳи президенти 
Ажай Банга ва Покистон Ислом Рес-
публикаси Бош вазири вазифасини 
бажарувчи Анвар ул-Ҳақ Какар билан 
учрашув ўтказди.

Президентимиз Жанни Инфантино-
ни 2023 йилги футбол бўйича аёллар 
ўртасидаги жаҳон чемпионати муваф-
фақиятли ўтказилгани билан самимий 
табриклади.

Ўзбекистон ва ФИФА ўртасидаги са-
марали шериклик алоҳида мамнуният 
билан қайд этилди. Футболни ривож-
лантириш ва ёшларни кенг жалб қи-
лиш бўйича қўшма дастур ва лойиҳа-
лар амалга оширилмоқда.

Мамлакатимизда ФИФАнинг йирик 
халқаро тадбирларини, шу жумладан, 
аёллар ва ўсмирлар ўртасидаги би-
ринчиликларни ташкил этиш ва ўтка-
зиш масалалари муҳокама қилинди.

Федерация раҳбари Ўзбекистонни 
2024 йилда илк бор ФИФА шафелиги-

даги футзал бўйича жаҳон чемпионати-
га мезбонлик қилиши билан табриклади 
ва унинг юқори савияда ўтказилишига 
муваффақиятлар тилади.

Шунингдек, Жанни Инфантино юр-
тимизда оммавий ва профессионал 
футболни ҳар томонлама қўллаб-қув-
ватлаш, замонавий инфратузилма ва 
таълим базасини яратиш борасида 
олиб борилаётган кенг кўламли иш-
ларни юқори баҳолади.

“Boston Consulting Group” компания-
си раиси Рич Лессер ва Марказий Осиё 
ва Каспий минтақаси бўйича раҳбари 
Рза Нуриев билан учрашув аввалида 
давлатимиз раҳбари АҚШнинг ушбу 
консалтинг компанияси Ўзбекистон-
даги йирик корхоналарнинг бошқару-
вини мақбуллаштириш лойиҳаларида 
фаол иштирок этаётганини қайд этди. 
Ўтган йили Тошкент шаҳрида “Boston 
Consulting Group”нинг офиси очилди.

Суҳбатда сунъий интеллект са-
лоҳиятидан фойдаланган ҳолда Би-
лимлар иқтисодиётига ўтиш бўйича 
узоқ муддатли комплекс стратегияни, 
саноатни ривожлантириш дастурини 
ҳамда Ўзбекистон энергетика соҳаси-
ни ривожлантириш “мастер режаси”ни 
биргаликда ишлаб чиқиш масалалари 
муҳокама қилинди.

Инвесторлар билан Ўзбекистон ҳу-
дудларини ривожлантиришга узвий 

 боғлаган ҳолда ишлаш самарадорли-
гини ошириш, давлат корхоналари ва 
банкларни трансформация қилиш ҳам-
да хусусийлаштириш, банкларнинг ра-
қамли инфратузилмасини модерниза-
ция қилиш, шаҳарларни ривожлантириш 
ва энергетикадаги лойиҳаларни экспер-
тиза жиҳатидан қўллаб-қувватлаш бўйи-
ча қўшма лойиҳаларни амалга ошириш 
истиқболлари ҳам кўриб чиқилди.

АҚШнинг энг йирик “Citigroup” мо-
лиявий корпорацияси раиси Жон Дуган 
билан учрашувда давлатимиз раҳбари 
Ўзбекистон банклари ва давлат кор-
хоналари облигацияларининг халқаро 
фонд бозорларида муваффақиятли 
жойлаштирилишига кўмаклашган кор-
порация билан самарали ҳамкорлик 
йўлга қўйилганини мамнуният билан 
қайд этди.

Ўзбекистон етакчиси “Citigroup”нинг 
мамлакатимизда “Citibank” шўъба бан-
ки офисини очиш бўйича режаларини 
қўллаб-қувватлади.

Учрашувда банк-молия соҳасини 
ривожлантириш, фонд бозоридаги 
қимматли қоғозлар жозибадорлиги ва 
ликвидлигини ошириш учун самарали 
воситаларни жорий этиш, мамлакати-
миз капитал бозорига хорижий инвес-
тицияларни жалб қилиш борасида ўза-
ро манфаатли ҳамкорлик масалалари 
муҳокама қилинди.

АҚШ корпорацияси билан ҳамкор-
ликни кенгайтириш бўйича таъсирчан 
механизмлар ва аниқ ижро муддатла-
рини кўрсатган ҳолда “йўл харитаси”ни 
қабул қилишга келишиб олинди.

Ажай Банга билан учрашувда Ўз-
бекистон ва Жаҳон банки ўртасидаги 
кенг кўламли ҳамкорликни кенгайти-
ришнинг асосий жиҳатлари кўриб чи-
қилди.

Суҳбат аввалида давлатимиз раҳ-
бари Ажай Бангани Жаҳон банки гу-
руҳи президенти лавозимида иш бош-
лагани билан табриклади ҳамда унинг 
раҳбарлигида банк ривожланаётган 
мамлакатларнинг барқарор иқтисодий 
тараққиётига фаол кўмаклашишни да-
вом эттиришига ишонч билдирди.

Хусусийлаштириш ва самарали 
давлат бошқаруви соҳаларида банк-
нинг экспертлик ва техник кўмагини 
кенгайтириш, карбонсизлаштириш, 
муқобил энергетика, инфратузилма 
ва коммуникациялар, сув таъминоти 
бўйича лойиҳаларни молиялаштириш 
ва уларга хусусий инвестициялар, шу 
жумладан, давлат-хусусий шериклик 
асосида жалб қилиш ҳамда Трансаф-
ғон темир йўлини қуриш каби стратегик 
ташаббусларни қўллаб-қувватлаш ма-
салалари муҳокама қилинди.

Ажай Банга, ўз навбатида, мамла-
катимизда амалга оширилаётган ортга 

қайтмас ислоҳотлар дастурини юқори 
баҳолаб, ўзаро манфаатли шериклик-
ни бундан буён ҳам ривожлантиришга 
тайёрлигини билдирди.

Банкнинг дунё бизнеси етакчи ва-
килларидан иборат Маслаҳат кенга-
ши Ўзбекистонга тўғридан-тўғри ин-
вестициялар оқимини ошириш бўйича 
чора-тадбирларни ишлаб чиқишда 
иштирок этиши тўғрисида келишувга 
эришилди.

Таъкидлаш жоизки, Ўзбекистон 
банкнинг энг йирик ҳамкор-бенефи-
циарларидан бири ҳисобланади, 
сўнгги олти йилда қўшма лойиҳалар 
портфели беш баробардан зиёдга 
кенгайди.

2026 йилга қадар даврга мўлжал-
ланган ва жами 4 миллиард долларлик 
лойиҳаларни амалга оширишни назар-
да тутувчи Ҳамкорлик дастури Янги 
Ўзбекистон тараққиёт стратегиясининг 
барча устувор йўналишларини қамраб 
олган.

Покистон Ислом Республикаси Бош 
вазири вазифасини бажарувчи Анвар 
ул-Ҳақ Какар билан музокараларда 
Ўзбекистон — Покистон стратегик 
шериклик муносабатларини, энг авва-
ло, савдо-иқтисодий, инвестиция ва 
транспорт-коммуникация соҳаларида 
янада мустаҳкамлаш масалалари му-
ҳокама қилинди.

Томонлар ўзаро савдо кўрсаткич-
лари йил бошидан 75 фоизга ўсгани-
ни мамнуният билан қайд этдилар. 
Шу даврда юк ташиш ҳажми 50 фоиз-
га ошди, 20 та янги қўшма корхона 
очилди.

Давлатимиз раҳбари Имтиёзли сав-
до тўғрисидаги битим доирасида товар 
айирбошлашни ошириш учун қулай 
шароитларни яратиш ишларини давом 
эттириш муҳимлигини таъкидлади.

Икки мамлакат ҳудудлари ўртасида 
самарали ҳамкорликни кенгайтириш 
ва кооперация алоқаларини ривож-
лантириш учун катта салоҳият мав-
жудлиги кўрсатиб ўтилди. Тўқимачи-
лик, фармацевтика, электротехника ва 
туризм соҳаларида қўшма инвестиция 
лойиҳаларини амалга ошириш истиқ-
боллари ҳам кўриб чиқилди.

Минтақавий хавфсизликни таъмин-
лаш юзасидан, шу жумладан, Афғо-
нистондаги вазиятнинг ривожланиши 
нуқтаи назаридан фикр алмашилди.

Трансафғон темир йўлини қуриш 
лойиҳасини амалда илгари суриш бо-
расида биргаликда ҳаракат қилиш му-
ҳим экани қайд этилди.

Шу билан Ўзбекистон Республика-
си Президенти Шавкат Мирзиёевнинг 
Америка Қўшма Штатларига амалий 
ташрифи якунланди.

ЎзА

Ўзбекистон Республикаси Президенти Шавкат Мирзиёев амалий ташриф билан Америка Қўшма Штатларида бўлди.

Муносабат

БУ БМТ МИНБАРИДА 
ҚАНДАЙ ЯНГРАДИ?

БМТ Бош Ассамблеясининг умумсиёсий мунозараларида 
Президент Шавкат Мирзиёев глобал, минтақавий, стратегик 
аҳамиятга эга ташаббус ва таклифлар билан чиқди. 

²АР МА¯САДДА ХАЛ¯ 
ХО²ИШ-ИСТАГИ НАМОЁН

Юртимизда барча жабҳаларда ислоҳотлар  
шиддатли тус олди. Ҳеч бир соҳа ва тармоқ 
эътибордан четда қолмаяпти. “Халқ давлат 

идораларига эмас, давлат идоралари халққа хизмат 
қилиши керак” деган тамойил изчил йўлга қўйилгани 

туфайли ижтимоий-сиёсий ҳаётимиз эркинлашиб, 
инсон омилига эътибор ҳар қачонгидан ҳам юқори 

даражага кўтарилди.
Бугунги мураккаб шароитда мамлакатимизда бошланган кенг 

қамровли ислоҳотлар, янги Ўзбекистонни барпо этиш сари таш-
ланаётган дадил қадамлар келгусида тизимли равишда давом 
этади. Зотан, “Ўзбекистон — 2030” стратегиясида барча соҳа-
ларни такомиллаштиришга қаратилган муҳим мақсадлар ўрин 
олган. 

Кечагидек эсимда: 2020 йил, март ойи. Мамлакатимизда 
ташаббус ва ибрат кўрсатиб келаётган бир гуруҳ хотин-
қизлар давлатимизнинг юксак унвон, орден ва медаллари 
билан мукофотланди. Улар орасида турли соҳа ходимлари 
бор эди. Тантанали тадбирда давлатимиз раҳбари кўксимга 
“Дўстлик” орденини тақиб қўяр экан, фаолиятим тўғрисида 
илиқ фикрлар билдирди. “Сиз билан фахрланамиз. 
Қилаётган барча ишларингиздан бохабармиз. 
Янада кўпроқ ишланг, изланинг. Ўзбекистонга 
тез-тез келиб туринг. Сизни ҳамиша қучоқ очиб 
кутамиз”, дея таъкидлади. Бу ҳодиса ҳаётимда 
янги-янги марраларни забт этишга куч берди.

Давоми 2-бетда

Давоми 3-бетда Давоми 5-бетда

БУ КЕЛГУСИ ЕТТИ ЙИЛЛИКДА  
ЮКСАК ТАРАҚҚИЁТНИ 

КАФОЛАТЛАЙДИ

ЎЗБЕКИСТОН БИЛАН АҚШ ЎРТАСИДАГИ 
САВДО-ИҚТИСОДИЙ, САРМОЯВИЙ ВА 
МАДАНИЙ АЛОҚАЛАРНИНГ ДОИМИЙ 
РАВИШДА КЕНГАЙИБ БОРАЁТГАНИ ИККИ 
МАМЛАКАТ УЧУН ФОЙДАЛИ БЎЛИБГИНА 
ҚОЛМАЙ, БОШҚА ДАВЛАТЛАР УЧУН ҲАМ 
НАМУНА СИФАТИДА ХИЗМАТ ҚИЛМОҚДА.

— Марказий Осиё мам-
лакатлари ва АҚШ етакчила-
рининг “C5+1” форматидаги 
биринчи саммитида тилга 
олинган муваффақиятлар-
дан, шунингдек, халқаро ҳам-
корликка содиқликдан катта 
таассурот олганимни алоҳи-
да таъкидлашни истар эдим. 
Умумий муаммо ва имконият-
ларга бағишланган бундай 
олий даражадаги учрашувлар 
бардавом минтақавий барқа-
рорлик, фаровонлик ва ҳам-
корлик учун замин яратмоқда.

Ўзбекистон Президенти-
нинг фаол иштирокини ку-
затиш мен учун, айниқса, 
қувонарли бўлди. Чунки Ўзбе-
кистоннинг АҚШ билан кўп то-
монлама ва икки томонлама 
мулоқотга содиқлиги эътибор-
га молик. “C5+1” форматининг 
тарихий ривожланиш йўнали-
ши ва Шавкат Мирзиёевнинг 
2018 йилда АҚШга ташрифи 
чоғида қўйилган мустаҳкам 
пойдевор Ўзбекистоннинг 
 стратегик қарашларидан ҳам-
да ўзаро ҳамкорликка содиқ-
лигидан далолат беради.

Ўзбекистон билан АҚШ 
ўртасидаги савдо-иқтисодий, 
сармоявий ва маданий ало-
қаларнинг доимий равишда 
кенгайиб бораётгани икки 
мамлакат учун фойдали бў-
либгина қолмай, бошқа дав-
латлар учун ҳам намуна си-
фатида хизмат қилмоқда.

Биз ва дунё

Ўзбекистон Президентининг 19 сентябрь куни  
БМТ Бош Ассамблеясининг 78-сессиясидаги нутқи 
ҳамда Марказий Осиё мамлакатлари ва Америка Қўшма 
Штатлари етакчиларининг “C5+1” форматидаги иштироки, 
Нью-Йоркда чет элларнинг сиёсий арбоблари, етакчи 
халқаро молиявий ва бошқа тизимлар раҳбарлари билан 
бўлиб ўтаётган учрашувлари янги Ўзбекистон фаол ташқи 
сиёсатининг мантиқий давоми ҳисобланади. Буларнинг 
барчасига хорижий мамлакатларнинг ижтимоий-сиёсий 
ва эксперт-таҳлил доиралари вакиллари “ўзбек тренди” 
сифатида қарамоқда. 

ТОШКЕНТ ДЕМОКРАТИЯ ВА АДОЛАТ ТАМОЙИЛЛАРИНИ МУСТА²КАМЛАШГА 
¯АРАТИЛГАН ТУБ ИСЛО²ОТЛАР ЙªЛИДАН ИШОНЧ БИЛАН БОРМО¯ДА

— Ўзбекистон Президентининг 
БМТ Бош Ассамблеясининг навбат-
даги сессиясидаги нутқи экологик 
муаммолар ва ижтимоий масалалар-
ни ҳал этишдан тортиб, таълим, ген-
дер тенглик ва диний бағрикенгликка 
қадар долзарб ташаббусларга бой 
бўлди. Ўзбекистон раҳбарининг так-
лифлари фақат минтақавий ёки мил-
лий даражада чекланиб қолмайди, 
балки глобал мазмун-моҳиятга эга.

Шавкат Мирзиёев нутқидаги асо-
сий жиҳатлар унинг сўнгги бир неча 
йил ичида халқаро платформалар-
дан эълон қилган ташаббусларининг 
мантиқий давоми ҳисобланади, деб 
ўйлайман. 

Ўзбекистон Президенти мунтазам 
равишда халқаро ҳамжамиятнинг 
эътиборини инсоният учун жиддий 
бўлган хавф-хатар ва таҳдидларга 
қаратиб, уларни бартараф этиш учун 
зудлик билан биргаликда ҳаракат қи-
лишга чақирмоқда. Бундай нуқтаи на-
зар Ўзбекистон раҳбарининг глобал 
устуворликларни ҳамда замонавий 
дунё тартиботидаги турли тамойил-
ларни теран англашидан далолат бе-
ради. Мен бу изчилликни “ўзбек трен-
ди” деб атаган бўлар эдим.

Шу ўринда Ўзбекистон Президенти 
томонидан илгари сурилган қатор та-
шаббусларни қайд этишни истардим. 

Диний бирга яшаш муаммоси 
бугунги кунда дунё кун тартиботи-
да ҳар қачонгидан ҳам мураккаб ва 
жиддий масала. Фақат турли диндаги 
одамлар ўртасида очиқ мулоқот ор-
қали умумий тил топишиш ва диний 

— Президент Шавкат Мирзиёев-
нинг БМТ Бош Ассамблеясининг 
78-сессияси олий даражадаги 
умумий сиёсий мунозаралардаги 
нутқини диққат билан ўқиб чиқ-
дим.

Дарҳақиқат, биз ҳозирги пайт-
да йирик давлатлар ўртасидаги 
ишонч инқирози, глобал хавфсиз-
лик институтлари фаолиятидаги 
муаммолар кучайиши ва ҳуқуқ меъ-
ёрларидан четга чиқиш шароитида 
халқаро муносабатлар тизимидаги 
туб ўзгаришларни бошдан кечир-
моқдамиз.

Шу муносабат билан мен Ўз-
бекистон раҳбарининг глобал 
аҳамиятга молик мавжуд маса-
лаларга муросали ечим топиш, 
шунингдек, ҳамкорликнинг ама-
лий натижаларига эришиш учун 
дунё давлатлари ҳамжиҳатлиги-
ни таъминлаш зарурлиги ҳақи-
даги фикрларига тўла қўшила-
ман.

— Президент Шавкат Мирзиёев-
нинг БМТ Бош Ассамблеяси сес-
сиясидаги нутқи ва умуман, АҚШга 
ташрифи жўшқинлиги, кун тартиби-
нинг долзарблиги ва ҳар бир тадбир 
ҳамда учрашувнинг амалий натижа-
ларга эришишга қаратилгани билан 
мени ҳайратлантирди.

Мен Шавкат Мирзиёевнинг нут-
қини жаҳон ҳамжамиятига янги 
Ўзбекистонни ҳуқуқий, дунёвий, 
демократик ва ижтимоий давлат 
сифатида барпо этиш сиёсатини 
давом эттиришга қатъий содиқлик-
дан далолат, деб билдим. Бугун 
Тошкент демократия ва адолат та-
мойилларини мустаҳкамлашга қа-
ратилган туб ислоҳотлар йўлидан 
дадил бормоқда.

Ўзбекистон ва БМТ ўртасидаги 
кенг кўламли шерикликни чуқур-
лаштиришнинг устувор йўналишла-

Антонио АЛОНСО, 
Сан-Пабло университети ҳузуридаги гуманитар 
тадқиқотлар институти ҳуқуқ факультети 
профессори, Марказий Осиё минтақаси бўйича 
мутахассис:

Рой Энтони РОЖЕРС, 
Малайя университети ҳузуридаги Осиё ва Европа 
институти директорининг ўринбосари:

Айдин АСКЕРОВ, 
Латвиядаги Марказий Осиё ва Яқин Шарқ 
сиёсий тадқиқотлари халқаро институти 
президенти: 

Номита ДАР, 
Сингапурдаги “Sun Media”   
ахборот агентлиги асосчиси ва  
бош муҳаррири, “Indiplomacy” 
журнали бош муҳаррири:

 радикализм даражасини пасайтириш 
мумкин, деб ўйлайман. Шу боис, 2024 
йил Ўзбекистонда “Ислом — тинчлик 
ва эзгулик дини” мавзусида халқаро 
конференцияни ўтказиш ташаббуси 
илгари сурилгани жуда муҳим ва дол-
зарб аҳамиятга эга.

2024 йил БМТ шафелигида “Иж-
тимоий ҳимоя: барқарор тараққиёт 
сари йўл” жаҳон конференциясини 
Ўзбекистонда ўтказиш таклифи Пре-
зидент Шавкат Мирзиёевнинг кун 
тартибида ижтимоий масалалар му-
ҳим аҳамият касб этишидан далолат 
беради. Унинг ижтимоий ривожланиш 
гуманитар ва технологик тараққиёт-
нинг асосий кучи, яъни инсоният-
нинг умумбашарий тараққиёти экани 
ҳақидаги тасаввурлари менда катта 
таассурот қолдирди. Сўнгги бир неча 
йилда Ўзбекистон бу борада улкан 
муваффақиятларни қўлга киритди. Бу 
эса ҳал қилиб бўлмайдиган муаммо-
лар бўлмаслиги, бунинг учун фақат 
сиёсий ирода зарур эканига яққол да-
лолатдир. 

Шавкат Мирзиёев ўз нутқида 
халқаро ҳамжамиятни Ўзбекистон-
нинг сўнгги йилларда эришган му-
ваффақиятлари билан таништир-
ди. Дарҳақиқат, Ўзбекистон давлат 
ва жамиятнинг барча соҳаларида, 
жумладан, иқтисодиётни либерал-
лаштириш, давлат бошқарувини 
ислоҳ қилиш, инсоннинг ҳуқуқ ва 
манфаатларини таъминлаш, таъ-
лим тизимини ўзгартириш ва бошқа 

кўплаб соҳаларда жиддий муваф-
фақиятларни қўлга киритди.

Ўзбекистонда иқлим ўзгаришига 
қарши курашиш, атроф-муҳитни ва 
биохилма-хилликни муҳофаза қи-
лиш масалаларига жиддий эътибор 
қаратилаётгани қувонарли ҳол.

Мамлакатда экологик, хусусан, 
Орол денгизининг қуриши оқибатла-
ри билан боғлиқ муаммоларни ҳал 
этиш борасида мисли кўрилмаган 
мажмуавий чора-тадбирлар ҳаётга 
татбиқ этилмоқда.

Бугунги кунда дунёда Орол фо-
жиаси билан боғлиқ салбий ўзга-
ришлар нафақат Марказий Осиё 
мамлакатлари, балки жаҳон миқё-
сида барқарор ривожланиш учун 
жиддий хавф туғдираётгани тобора 
аёнлашмоқда.

Шу боис, Ўзбекистоннинг БМТ 
Бош Ассамблеясининг “Марказий 
Осиё глобал иқлим таҳдидлари 
қаршисида: умумий фаровонлик 
йўлида ҳамжиҳатлик” резолюцияси-
ни қабул қилиш ташаббуси ғоят му-
ҳим ва долзарб, деб ҳисоблайман. 
Ишончим комилки, ушбу ташаббус 
халқаро ҳамжамият томонидан як-
диллик билан қўллаб-қувватланади.

ри бўйича “йўл харитаси”ни ишлаб 
чиқиш бўйича эришилган келишув 
Ўзбекистон БМТ билан ҳамкорлик-
ни ҳар томонлама кенгайтиришга 
тайёр эканининг яна бир тасдиғи-
дир.

Ўзбекистон раҳбари БМТ ҳузу-
рида Марказий Осиё ёшларини 

ривожлантиришга кўмаклашиш 
бўйича ишчи гуруҳ ташкил этиш, 
унинг доирасида “Марказий Осиё 
ёшларининг кун тартиби — 2030” 
дастурини ишлаб чиқиш,  Марка-
зий Осиё иқлим мулоқотини жорий 
этиш бўйича ташаббусларни илга-
ри сурди. БМТ Бош Ассамблеяси-
нинг “Марказий Осиё глобал иқлим 
таҳдидлари қаршисида: умумий 
фаровонлик йўлида ҳамжиҳатлик” 
резолюцияси қабул қилиниши эса, 
биринчи навбатда, ёш авлод фаро-
вонлиги ўсиши ва кучли давлатни 
қарор топтиришга қаратилгани би-
лан аҳамиятлидир. 

Шу билан бирга, Шавкат  
 Мирзиёев ўз нутқида жаҳон ҳам-
жамиятига глобал хавфсизлик инс-
титутлари фаолиятидаги мавжуд 
муаммоларни ҳал этиш, геосиёсий 
қарама-қаршиликларни бартараф 
қилиш ҳамда савдо, инвестиция ва 
инновациялар соҳасида эркин ал-
машув йўлидаги янги тўсиқларни 
олиб ташлаш бўйича муҳим, аниқ 
мақсадли чора-тадбирлар кўриш 
зарурлигини ҳам баён этди.

Ўзбекистонда “General 
Electric”, “Boeing” ва “Coca 
Cola” сингари глобал корпо-
рацияларнинг муваффақият-
лари мамлакатнинг қулай 
ишбилармонлик муҳитидан 
ва жаҳон иқтисодиётига ин-
теграциялашувга интилиши-
дан далолат беради.

Сингапур очиқ мулоқот, 
умумий қадриятлар, минта-
қавий ҳамда глобал шерик-
ликни мустаҳкамлаш бўйича 
биргаликдаги саъй-ҳаракат-
лар кучига қатъий ишонади. 
Ўзбекистон билан АҚШ ўр-
тасидаги муносабатларнинг 
икки томонлама асосда ҳам, 
“C5+1” формати доирасида 
ҳам мустаҳкамланиши Мар-
казий Осиё ва ундан таш-
қарида янги фаровонлик ва 
тинчлик даврини очишига 
умид қиламиз.

“Дунё” АА

Таъкидлаш жоизки, давлатимиз раҳбари 
илгари сурган ташаббуслар ҳар томонлама 
асосланган, чуқур мушоҳадага чорловчи, бу-
тун дунё, жумладан, минтақамиз учун ғоят 
муҳим аҳамиятга эгалиги билан ажралиб 
турди. 

Уларнинг айримлари ҳақида тўхталсак. 
БМТ ҳузурида Марказий Осиё ёшларини ри-
вожлантиришга кўмаклашиш бўйича ишчи 
гуруҳ ташкил этиш ва “Марказий Осиё ёшла-
рининг кун тартиби — 2030” дастурини иш-
лаб чиқиш айни куннинг долзарб вазифала-
ри сирасидандир.

Ўзбекистонда Осиё хотин-қизлари фо-
румини ташкил қилиш, ЮНЕСКО шафели-
гида Динлараро мулоқот ва бағрикенглик 
халқаро марказини ташкил этиш, 2024 йили 
Ўзбекистонда “Ислом — тинчлик ва эзгулик 
дини” мавзусида халқаро конференция ўт-
казиш, “Марказий Осиё иқлим мулоқоти”-
ни, БМТ Бош Ассамблеясининг “Марказий 
Осиё глобал иқлим таҳдидлари қаршисида: 
умумий фаровонлик йўлида ҳамжиҳатлик” 
резол юциясини қабул қилиш каби муҳим 
ташаббуслари барча давлатлар билан кенг 
кўламли ва узоқ муддатли шерикликни чу-
қурлаштиришга тайёр эканимизни яна бир 
бор намоён этди.

Президентимиз дунё ҳамжамиятини 
Афғонистон муаммосини ҳал этиш йўли-
да бирлашишга чақирди. Бу борада БМТ 
раҳнамолигида Афғонистон бўйича бир-
галикда ишлаб чиқилган, вазиятга мос-
лашувчан ва конструктив позицияни бел-
гилаш принципиал жиҳатдан муҳим, деб 
таъкидланди.

Ушбу ташаббуслар мамлакатимизда 2017 
йилдан бошланган ҳаракатларнинг узвий да-
воми бўлса-да, муаммога ёндашиш, дунёда 
бўлаётган ўзгаришларнинг долзарб жиҳатла-
рини кун тартибига олиб чиқишда янгича қа-
рашлар ва реал ҳолатлар истиқболини таҳлил 
этиш билан тарихий аҳамиятга эга. Булар ни-
маларда акс этади?

Амир Темур, Навоий, Бобур 
каби улуғ ватандошларимиз 
тили жаҳоннинг энг нуфузли 
минбаридан жаранглаши Вата-
нимизнинг бой ўтмиши, бугуни 
ва фаровон келажагини ифода 
этувчи муҳим воқеликдир.

Шу боис, мазкур нутқ бутун 
халқимиз, кенг жамоатчилиги-
миз қалбида акс садо берди. 
Буни биз ижтимоий тармоқ-
ларда бўлаётган қизғин муҳо-
кама ва чиқишлардан ҳам кў-
риб турибмиз. Жамоатчилик, 
зиёлилар билдираётган муло-
ҳаза ва муносабатлар фикри-
мизга исботдир. 

Албатта, нутқда долзарб, 
дунё миқёсида эътибор қара-
тиш лозим бўлган қатор ва-
зифалар билан бирга ёшлар 
масаласи ҳам алоҳида тилга 
олинди. 

“Аҳолисининг деярли ярми 
ёш авлод вакиллари бўлган 
Марказий Осиё учун ёшлар ва 
уларнинг салоҳиятини рўёбга 
чиқариш масаласи, айниқса, 
долзарб аҳамиятга эга. Ушбу 
соҳада ҳамкорликни кучайти-
риш мақсадида яқинда минта-
қамиз давлатлари томонидан 
Ёшлар сиёсатининг умумий 
йўналишлари ҳақидаги битим 
имзоланди.

Айни пайтда биз БМТ ва 
унинг ихтисослашган тузил-
малари билан самарали 
ҳамкорлик ўрнатиш, бошқа 

 минтақаларнинг илғор тажри-
ба ва ютуқларини ўрганишдан 
манфаатдормиз.

Шу муносабат билан БМТ 
ҳузурида Марказий Осиё ёш-
ларини ривожлантиришга кў-
маклашиш бўйича ишчи гуруҳ 
ташкил этишни таклиф этаман. 
Унинг доирасида “Марказий 
Осиё ёшларининг кун тарти-
би — 2030” дастурини ишлаб 
чиқиш мақсадга мувофиқдир”, 
деди давлатимиз раҳбари. 

Ҳар юртнинг жадал ривож-
ланиши ва муайян ютуқларга 
эришиши, халқининг фаровон 
бўлиши ўша давлатда ёшлар 
таълим-тарбияси ва келажаги-
га бериладиган эътибор дара-
жасига бевосита алоқадор. Шу 
маънода, Ўзбекистонда ёшлар 
масаласига давлат сиёсати-
нинг устувор йўналишларидан 
бири сифатида қаралиши бе-
жиз эмас.

Ишончимиз комилки, Мар-
казий Осиё ёшларини ри-
вожлантиришга кўмаклашиш 
бўйича ишчи гуруҳ тузилиши 
ва унинг доирасида “Мар-
казий Осиё ёшларининг кун 
тартиби — 2030” дастури иш-
лаб чиқилиши нафақат ўзбек, 
балки бутун Марказий Осиё 
ёшларининг нурли истиқболи-
га хизмат қилади. Зеро, тили, 
дини, эътиқодидан қатъи на-
зар, мақсадлари муштарак 
ёшлар келажак эгаларидир. 

БУ БМТ МИНБАРИДА ҚАНДАЙ ЯНГРАДИ?
Биринчидан, давлатимиз раҳбари хал-

қаро муносабатлар тизимида бўлаётган 
жараёнларга баҳо бериб, дунёда фунда-
ментал ўзгаришлар юз бераётганини, ўзаро 
ишончнинг инқирози кузатилаётганини таъ-
кидлади. 

Дарҳақиқат, бугун мамлакатлараро ўза-
ро зиддиятлар таранглашиб бораётир, 
энг аянчлиси, бу вазият айрим ҳолларда 
қуролли тўқнашувларга айланмоқда. Хал-
қаро ва минтақавий ташкилотларнинг бу 
вазиятга дахлдор муаммоларни аниқлаш 
ва ўзаро ҳамкорликда ҳал этиш таъсир да-
ражаси камайиб бормоқда. Жаҳон миқёси-
да хавфсизликни таъминлашга қаратилган 
ўзаро ҳамкорликнинг самарадорлиги паса-
йиб бориши кузатилмоқда. Кўп ҳолларда 
бу масалаларда тор доирадан келиб чи-
қиб, ўрнатилган халқаро ҳуқуқ нормалари-
дан чекиниш, унга беписанд назар билан 
қараш кучаймоқда. 

Иккинчидан, Президентимиз геосиёсий 
қарама-қаршиликлар туфайли савдо, инвес-
тиция ва инновация соҳаларида эркин алма-
шиш йўлида янги тўсиқлар вужудга келаёт-
ганига эътибор қаратди. 

Ҳақиқатан, кейинги йилларда айрим дав-
латлар ўз манфаатидан келиб чиқиб, халқаро 
савдони ривожлантиришга оид ҳаракатларга 
уринмоқда. Шавкат Мирзиёев таъкидлашича, 
бундай мураккаб шароитда амалий ҳамжи-
ҳатлик ва ҳамкорлик руҳини сақлаш, умумий 
манфаатларни мавжуд зиддиятлардан юқори 
қўйган ҳолда, мамлакатларни жипслаштириш 
ғояси ҳар қачонгидан ҳам долзарб бўлиб қо-
лаверади.

Учинчидан, Ўзбекистон Президентининг 
фикрича, бундай жараёнлар кўпайиб бо-
раётганига объектив омиллардан ташқари 
дунё миқёсида ўзаро мулоқот тизими издан 
чиқаётгани ҳам сабаб бўлмоқда. 

Шу маънода, “Самарқанд бирдамлик 
ташаббуси” умумий хавфсизлик ва тарақ-
қиётга қаратилгани билан муҳим аҳамият 
касб этади. Бунда бизнинг асосий мақса-
димиз мамлакатларимиз ва халқларимиз-
нинг бугунги куни ва истиқболи учун масъ-

улиятни ҳар томонлама чуқур англаш, очиқ 
ва конструктив ҳамкорликка тайёр барча 
томонларни глобал мулоқотга жалб этишга 
хизмат қилиши бу сафар БМТ минбарида 
янгради. 

Бу таъкиднинг давоми сифатида “Бир-
лашган Миллатлар Ташкилоти Бош коти-
би ташаббуси билан келгуси йил Келажак 
саммити ўтказилиши халқаро ва минтақа-
вий тараққиётнинг долзарб муаммолари-
ни ҳал этишга, Ташкилотимизнинг таъси-
ри ва самарадорлигини янада оширишга 
хизмат қилади, деб ишонаман”, деди дав-
латимиз раҳбари. 

Қайд этиш керакки, Ўзбекистонда 2017 
йилдан бошлаб бутунлай янги минтақа-
вий сиёсат олиб борилаётгани самара-
сида Марказий Осиёда яхши қўшничи-
лик, барқарорлик, ўзаро ҳамкорлик ва 
ривожланиш кучайиб бормоқда. Бу давр-
да Марказий Осиёда янги сиёсий муҳит 
шаклланди. Ўзбекистон барча қўшнилари 
билан давлат чегаралари, транспорт ко-
ридорлари ва сувдан фойдаланиш бўйи-
ча муаммоларни бартараф этди. Минтақа 
давлатлари ўртасида ўзаро савдо ҳажми 
икки ярим, қўшма корхоналар сони эса 
беш баробар ўсди. 

Минтақамиз иқтисодий ривожланиш мар-
казига, Шарқ ва Ғарбни, Шимол ва Жануб-
ни боғлайдиган транспорт-коммуникация 
кўпригига айланиб, унга қизиқиш тобора 
ортиб бормоқда. Марказий Осиёнинг дунёга 
очиқлиги минтақа хавфсизлиги ва барқарор 
ривожланишини таъминлайдиган энг муҳим 
омилга айланмоқда.

Давлатимиз ташқи сиёсатида Афғо-
нистонга ривожланиш манбаи сифатида 
қараш, уни минтақадаги иқтисодий лойи-
ҳаларга жалб қилиш муҳим амалий аҳа-
миятга эга бўлиб келмоқда. Президенти-
миз ушбу ҳаракатларнинг узвий давоми 
сифатида халқаро хавфсизлик Афғонис-
тондаги жараёнлар билан бевосита боғ-
лиқлигига эътибор қаратди. Ушбу мамла-
катда янги вазият вужудга келган бўлиб, у 
афғон масаласини ҳал этишда ўзига хос 

ёндашувларни талаб этаётганини таъкид-
лади.

Бу борада муҳим стратегик аҳамиятга эга 
Афғонистонни ўз муаммолари билан яна 
ёлғиз қолдириш катта хато бўлишини қайд 
этди. Шунингдек, Афғонистонга инсонпар-
варлик ёрдами кўрсатишни сусайтирмаслик, 
мамлакатнинг музлатилган халқаро активла-
рини жафокаш афғон халқи ўткир ижтимоий 
муаммоларини ҳал этишга йўналтириш 
учун мақбул механизмларни ишлаб чиқиш-
га чақирди. Бир сўз билан айтганда, Шавкат 
Мирзиёев дунё ҳамжамиятини Афғонистон 
муаммосини ҳал этиш йўлида бирлашишга 
ундади. Бу йўлда БМТ ташаббуси билан Аф-
ғонистон бўйича биргаликда ишлаб чиқил-
ган, вазиятга мослашувчан ва конструктив 
позицияни белгилаш принципиал жиҳатдан 
муҳимлигини таъкидлади.

Шундай қилиб, давлатимиз раҳбари Бош 
Ассамблея 78-сессиясида минтақавий, гло-
бал аҳамиятга эга долзарб ташаббусларни 
илгари сурди. Уларнинг ҳар бири ўз йўнали-
шида янги мулоқотни бошлаб бериши прог-
ноз қилинмоқда. Бу, ўз навбатида, глобал 
ҳамкорлик айвонида ўзаро манфаатли кели-
шувларга асос бўлади. 

Яна бир эътиборли жиҳат. Бу ташаббус-
лар дунёда вужудга келаётган зиддиятли 
муаммоларни ҳал этишнинг янги шаклла-
надиган моделини тўлдиради, ўзига хос 
тажриба билан бойитади. Чунки илгари 
сурилган ғоялар, таклиф ва ташаббуслар, 
чақириқлар ўз вақтидалиги, кенг қамров-
лилиги ва халқчиллиги билан фарқланиб 
турди. 

Бир сўз билан айтганда, расмий Тошкент 
муаммоли масалаларни дунё минбарида 
кўтариш ва керакли хулосаларни билдириш 
мулоқотини ярата олишини амалда кўрсат-
ди. Бу минтақавий ўзига хосликни англаш ку-
чайиши, халқаро ҳамкорликни кенгайтириш 
учун янги имкониятлар, шарт-шароитлар 
яратади.

Сайфиддин ЖЎРАЕВ,
сиёсатшунос

ОРЗУЛАРИ 
МУШТАРАК ЁШЛАР

Куни кеча Президентимизнинг БМТ Бош Ассамблеяси 
78-сессиясида сўзлаган нутқи тарихий аҳамиятга 
эга бўлди. Аввало, давлатимиз раҳбарининг она 

тилимизда чиқиш қилгани ҳар бир ватандошимиз 
қалбида ғурур-ифтихор туйғусини уйғотди.

Ислом АСИЛБЕКОВ,
Ўзбекистон журналистика ва оммавий 

коммуникациялар университети магистранти

Бошланиши 1-бетда

Кейинги йилларда барча соҳа тубдан 
ўзгарди, янгиланди. Иқтисодий соҳада 
юридик фаолият олиб борганим учун ис-
лоҳотлар мени ҳақиқий маънода уйғотди, 
таъсирлантирди. Мамлакатимизга чет 
эллик инвесторларнинг мунтазам жалб 
этилиши, тадбиркорлик ривожланиши, 
халқаро иқтисодий алоқалар мустаҳ-
камланиши Ўзбекистонда ҳуқуқий соҳани 
ҳам ривожлантириш эҳтиёжини пайдо қил-
ди. Ислоҳотларни янада ривожлантириш, 
халқимизнинг фаровон яшашига муносиб 
ҳиссамни қўшиш учун ўз малакамни хал-
қаро даражага олиб чиқишим керак эди. 
Мақсад қатъий бўлгач, йўл очилаверар 
экан.

Икки йил давомида инглиз тилини пух-
та ўргандим. Иқтисодий ҳуқуқ бўйича ну-
фузли 50 университет рўйхатини топиб, 
уларни таҳлил қила бошладим. Натижада 
АҚШнинг Жанубий Калифорния универ-
ситетида ўқишни танладим. Айни пайтда 
халқаро бизнес ва иқтисодий ҳуқуқ фа-
культети магистрантиман.

Нега айнан бу университетни танла-
шимнинг бир қанча сабаблари бор. Ав-
вало, мазкур ОТМ дунёдаги энг кучли 
университетлар йигирматалигига кирган, 
ҳозир дунёда 16-ўринда турибди. Рейтинг, 
академик ва профессорлар сони, улар-
нинг АҚШдаги кучли амалиётчи юристлар-
дан иборатлигини ҳисобга олиб, шу ерда 
ўқишни ният қилдим. Яна бир томони, уни-
верситетнинг келажакда ҳам ўз битирувчи-
лари билан ҳамкорликни сақлаб қолиши, 
хорижлик талабаларнинг бу ерга интили-
шига боғлиқ. 

Университетда база яратилган, таъкид-
лаганимдек, битирувчилар билан алоқа-
си мустаҳкам. Профессор-ўқитувчилар, 
аввалги битирувчилар ўз издошларига 
амалиётдаги фаолияти, малака ошири-
шида ёрдам беради, қўллаб-қувватлайди. 
Улардаги таълим сифати “Топ-300” талик-
даги бошқа таълим муассасалариникидан 

Орадан уч йилдан кўпроқ вақт 
ўтиб, кеча яна шундай кунни яша-
дим. Гап шундаки, давлатимиз 
раҳбари АҚШга амалий ташрифи 
давомида ватандошлар ва “Эл-
юрт умиди” стипендиатлари билан 
мулоқот ўтказди. Қизғин руҳда кеч-
ган ушбу тадбир ҳар биримизнинг 

ҳаётимизда янги ўзанларни очиши 
шубҳасиз. Илм излаб йўлга чиққан 
фарзандларининг тақдиридан боха-
барлик, қўллаб-қувватлаш, “Она Ва-
танингга, азиз халқингга суян”, дея 
алқаш давлатнинг халқчил эканидан 
белгидир. Бу одамни руҳлантиради, 
ғурурлантиради.

Инсон камолотида, аввало, оила-
нинг ўрни беқиёс. Зиёлилар оиласи-
да туғилиб, вояга етдим. Бобомдан 
қолган сандиқчадаги эски қўлёзма-
ларни ўқишга ҳавас Тошкент давлат 
шарқшунослик университети қоши-
даги лицейга етаклади. Лицейда 
араб ва форс тилларини ўргандим. 
Шу иштиёқ билан Шарқшунослик уни-
верситетида ўқишни давом эттирдим. 
Тўртинчи курсда ўқиётган кезларим 
ЎзФА Абу Райҳон Беруний номидаги 
Шарқшунослик институтида ўтказил-
ган конференцияда “Бедил темурий-
зода бўлганми?” мавзусидаги маъру-
за билан иштирок этдим. Бу қадам 
мени кичик илмий ходим сифатида 
мазкур институтда иш бошлашимга 
сабаб бўлди. Ўша пайтдан бошлаб 
қадимги қўлёзмалар оламига шўнғи-
ганман. Эсимда, 14 минг сўм маош 
олардим. Бу эҳтиёжларимга етмаса-
да, мен учун қўлёзмалар оламида 
яшаш, ишлаш ва бир жумланинг маъ-
носи устида соатлаб ўтириш, мазмун 
топгандаги завқ — барчасидан мам-
нун эдим. Қисқа қилиб айтганда, мен-
га китоб ўқишим учун пул тўлайдиган 
иш топгандим. Чунки болалигимдан 
китоб ўқиш жону дилим бўлган.

АҚШда дастлаб магистратура ва 
иккита докторантурани тугатдим. 
Ўқишни 10 ойлик болам билан бош-

Яхши ният — ярим давлат, деймиз. 
Нима бўлганда ҳам орзу қилишдан тўх-
тамадим. Ниҳоят, 2022 йилда “Эл-юрт 
умиди” жамғармаси стипендиати бўлдим. 
Ҳозир Колумбия университетида инглиз 
тили педагогикаси мутахассислиги бўйича 
PhD дастурида ўқияпман. Болалигимдан 
ўқитувчи бўлишга иштиёқманд эдим. Шу 
туфайли ўқитувчилик соҳасини танладим. 

Ортга назар ташласам, орзу-умидлар, 
армонлар, уринишлар ва тикланишлар кўз 
олдимда кинотасмадан ўтаётгандек жон-
ланади. Албатта, ҳар қандай ютуқ ва эри-
шилган натижалар аввалида тўғри шакл-
лантирилган мақсад, ният туради. Тақдир 
мени нуфузли Колумбия университетида 
грант асосида таҳсил олишга йўллади. Бу-
гун дунёга ўз сўзимни айтиш имкони бор.

АҚШда таҳсил олиш қиммат. Масалан, 
бизнинг университетда ўқиш учун бир йил-
да 55-60 минг доллар тўлаш керак бўла-
ди. Бу оз пул эмас. Кўпчиликнинг, айниқса, 
мен каби оддий оила фарзандларининг бу 
пулни тўлаб ўқишга қурби етмайди, ҳатто 
ўйлаб ҳам кўрмаймиз. 

МУШТО¯ЛИКДАН 
МАСРУРЛИККАЧА

БУГУН СЕН ДУНЁГА  
ªЗ СªЗИНГНИ АЙТ!

“Қанийди, ёш бўлиб 
қолсам, қанийди, бизнинг 
ёшлигимизда ҳам шундай 
мактаблар бўлганида”,  
деб кўп ўйлайман. Агар 
тадбирда қатнашган 
ёшларнинг кўпчилиги — 
тенгдошларимиз 
мустақиллигимизнинг илк 
йилларида бундай шарт-
шароитларсиз мактабларда 
ўқиб, нимагадир эриша 
олган бўлсак, бугунимизнинг 
ёшлари биздан-да катта 
ютуқларга эриша олиши 
табиий. Чунки уларнинг 
орқасида сифатли таълимни 
давлат сиёсатига кўтарган 
шундай жонкуяр Президент 
турибди. Давлатимиз 
раҳбарига таълим ва илм 
соҳасида қилаётган барча 
ислоҳотлар учун педагог-
олим сифатида катта раҳмат 
айтдим.

Азиза ШОНАЗАРОВА,
Колумбия университети 
профессори,
“Дўстлик” ордени соҳиби

лаганман ва энг қийин тарафи ҳам 
оила, фарзанд тарбияси ва ўқишни 
бирга олиб бориш эди. Биринчи беш 
йил бир кун ҳам дам олмасдан иш-
лаганман. Тонгги 3-4 гача ўқирдим, 
ўз устимда ишлардим. У пайтлар 
“Эл-юрт умиди” жамғармаси бўлма-
ган. Шунинг учун ўқиш пулини тўлаш 
учун профессор ёрдамчиси бўлиб 
ишлашга мажбур бўлганман. Шунча 
қийинчиликларга қарамай, магис-
тратура ва докторантурани фақат 
“аъло”га тугатганман, ҳаттоки “-5” 
ҳам олмаганман. 

Докторлик диссертациям Стен-
форд университетида ёзилган. Дис-
сертациямни ёзаётган маҳал мени 
лектор-маърузачи қилиб тайинлаш-
ган. Қизиғи шундаки, мен маъруза 
ўқийдиган аудиториянинг ёнида 
АҚШнинг 66-давлат котиби Кондоли-
за Райc ҳам маъруза ўқирди. 

Докторантурани битирганда мени 
университетнинг бошланғич маъру-
зачиси этиб танлашди. Ҳали инглиз 
тилини яхши билмасдан, 10 ойлик 
чақалоқ билан ўқишни бошлаб, ҳа-
лол меҳнатим орқали докторантурани 
Питтсбург ва Оксфорд университетла-
рига постдокторантура (катта илмий 
ходимлик)га таклиф билан битирдим.

Колумбия университети профес-
сори этиб тайинланганимда кўплаб 
шарҳлар қолдирилган. Мени Ғарбда 
улғайган, шу ерда ўқиган, деган фикр-
лар кўп эди. Уларни ўқир эканман, ба-
ралла овозда “Йўқ, мен ўзбекистон-
ликман. Тошкентда, Қорасаройдаги 
133-мактабда ўқиганман. Илдизимни 
бақувват қилган жой бу — Тошкент 
давлат шарқшунослик университе-
ти”, дегим келган.

Нью-Йоркдаги кечаги учрашув 
мен учун жуда ҳаяжонли, ташаббус 
ва ғояларга бой ўтди. Президенти-
миз олдида сўз олиш насиб этди. 
Айни пайтда қандай ишлар устида 
ишлаётганим ҳақида айтиб бердим. 
2020 йил Нидерландиядаги нуфуз-
ли Брилл нашриётида чоп этилган 
биринчи китобимни совға қилдим. 
Ўзбекистондаги таълим соҳасидаги 
ўзгаришлар ҳақида ўз фикрларимни 

билдирдим. Хусусан, ихтисослашти-
рилган мактабларнинг ёшлар ҳаё-
тида алоҳида катта ўрин тутишини 
айтдим. Чиндан ҳам юртимизда ҳо-
зир “ўқийман” деган бола учун кера-
гидан ортиқ шарт-шароит борлигига 
ўзим шахсан амин бўлдим. У мактаб-
ларда Америкадаги мактаблардан 
қолишмайдиган шароит бор, ёшлар 
салоҳиятли, хориждаги тенгдошлари 
билан бемалол рақобат қила олиши-
га ишончим комил.

“Қанийди, ёш бўлиб қолсам, қа-
нийди, бизнинг ёшлигимизда ҳам 
шундай мактаблар бўлганида”, 
деб кўп ўйлайман. Агар тадбирда 
қатнашган ёшларнинг кўпчилиги 
— тенгдошларимиз мустақилли-
гимизнинг илк йилларида бундай 
шарт-шароитларсиз мактаблар-
да ўқиб, нимагадир эриша олган 
бўлсак, бугунимизнинг ёшлари 
биздан-да катта ютуқларга эриша 
олиши табиий. Чунки уларнинг ор-
қасида сифатли таълимни давлат 
сиёсатига кўтарган шундай жон-
куяр Президент турибди. Давла-
тимиз раҳбарига таълим ва илм 
соҳасида қилаётган барча исло-
ҳотлар учун педагог-олим сифати-
да катта раҳмат айтдим. Муаллим-
ларнинг қадр топаётгани, уларнинг 
ҳуқуқлари Конституциямизда ҳи-
моялангани ва сифатли таълим 
давлатнинг устувор вазифаси этиб 
белгилангани юртимизда олиб 
борилаётган ислоҳотларга яққол 
мисолдир. Энг асосийси, ёшлар 
китоб ўқишга қайтди! 

Бу учрашувдан сўнг олдимда кат-
та мақсадлар пайдо бўлди. Ўзим 
учун катта мотивация, кўпроқ иш-
лашим, ҳаракат қилишим учун ру-
ҳий қувват олдим. Президентимиз 
Самарқандда қуриладиган Темурий 

аёлларга бағишланадиган музейга 
маслаҳатчи-куратор сифатида жалб 
қилинишимни айтиб, фикримни сў-
ради. Таклифдан бошим кўкка етди. 
Чунки менинг олимлик борасидаги 
ишим Ўзбекистон тарихида аёллар-
нинг тутган ўрни ҳақида. Шубҳасиз, 
лойиҳа мен учун жуда муҳим, Пре-
зидентимизнинг бунга мени ҳам му-
носиб кўриши фахрланарли. Мен бу 
фаолиятга муштоқман, дея бемалол 
айта оламан.

Шарқшунос-манбашунос сифа-
тида шуни айта оламанки, мам-
лакатимиз тарихида аёлларнинг 
ўрни биз ўйлагандан-да зиёд бўл-
ган. Юртимиздан қанчадан-қанча 
биз билмаган олималар етишиб 
чиққан. Аждодларимизнинг аёл-
ларга нисбатан ҳурмат-эҳтироми 
тарихий қўлёзмаларимизда яққол 
ўз акси ва далилини топган. Илм 
излаш бизга аждодларимиздан 
қолган мерос. 

Фикрим сўнгида бугунги авлодга 
жуда-жуда ҳавас қилишимни айтгим 
келди. Айниқса, қизларимиз, син-
гилларимиз имкониятлардан фой-
даланса, кўпроқ ютуқларга эриша 
олади. Бунинг учун шароит ҳам, им-
коният ҳам етарли. 

Фаолиятимни Кармана туманида юридик соҳада бошладим. 
2016 йил “Навоий кон-металлургия комбинати” АЖга ўтиб, 
дастлаб юристконсульт, сўнг корпоратив алоқалар бўлими бош 
мутахассиси вазифасида ишладим. Болалигимдан хорижда 
ўқишни, тажриба орттиришни орзу қилганман. Бироқ оилавий 
шароитимиз бунга йўл бермаган.

Суннатилло МУРТАЗОЕВ,
Жанубий Калифорния 
университети магистранти

фарқ қилмас, бироқ натижани ана шу ҳам-
корлик олиб келади. Бу битирувчиларнинг 
ишга жойлашиши, келажакдаги фаолияти 
учун муҳим роль ўйнайди.

Шундай қилиб, АҚШда таълим олиш, 
халқаро тажриба ўрганиш ва малака оши-
риш учун келдим. Бу ўз-ўзидан бўлмади. 
“Эл-юрт умиди” жамғармаси менга катта 
кўмак берди. Бунинг учун Президентимиз-
га алоҳида миннатдорлик билдирдим. Чун-
ки нафақат ёшларга, балки уч фарзандли 
бўлган мендек бир отанинг ўқишни давом 
эттириши учун ҳам давлатимиз шароит 
яратиб берди. Бу эътибор элу юрт ман-
фаатига хизмат қилиш ниятидаги ҳар бир 
одамга яратилмоқда.

Университетда энг ривожланган дав-
латлардан келган талабалар ҳам бизга ҳа-
вас билан қарайди. Чунки яшашимизгача 
давлатимиз таъминлайди. Биздан талаб 
этиладигани — ўқиш. Мен хорижлик курс-
дошларим олдида фахрланаман.

АҚШ таълим тизимининг ўзига хосли-
ги интерактив дарслар ўтилишидадир. 
Соатлаб чўзиладиган маърузалар ўрнига 
лойиҳалар, кейслар берилади. Давомат 
кузатилмайди. Тартиб-интизом хусусида 
гапирилмайди. Дарсга қатнашасизми, йўқ-
ми — уларни қизиқтирмайди. Лойиҳалар-

даги фаоллик, имтиҳонлардаги натижа 
учун талаба дарсда қатнашишга ўзи ҳара-
кат қилади.

Корпоратив ҳуқуқ соҳасида АҚШда 
катта тажриба бор. Машҳур Нью-Йорк ва 
Чикаго акция бозорлари шу ерда жойлаш-
ган. Бизнинг мамлакатимизда ҳам бу йў-
налиш ривожланиб келяпти. Корпоратив 
муносабатларни тартибга солувчи норма-
тив-ҳуқуқий ҳужжатлар мажмуасини кен-
гайтиришга эҳтиёж бор. Капитал бозорни 
ривожлантириш борасида катта исло-
ҳотлар олиб бориляпти, бироқ норматив 
ҳужжатларни бойитишимиз керак. Иш 
ҳажми жуда кўп. Корпоратив бошқарув 
тамойилларининг энг яхши амалиётда 
қўлланилиши керак бўлган қоидаларини 
Ўзбекистонда жорий этиш учун тажриба 
тўплаяпман.

Куни кеча Президентимиз билан учра-
шувда Ўзбекистонни иқтисодий ривожлан-
тириш, мавжуд муаммоларни ечиш асоси 
билим ва таълимда эканига урғу берил-
ди. Иқтисодни ривожлантириш учун ҳам, 
ижтимоий муаммоларни ҳал қилиш учун 
ҳам билим кераклиги таъкидланди. Биз 
учун мотивацион нутқ бўлди. Учрашувда, 
ишонаманки, ҳар бир ватандошимиз ўзига 
хулоса чиқарди. Керакли марраларни бел-
гилаб олди. 

Ўзбекистоннинг ривожланиши йўлида 
корпоратив бошқарув ҳуқуқи бўйича 3 та 
таклифимни ёзиб бердим. Бу таклифлар-
нинг амалиётга жорий қилиниши мамла-
катимиз иқтисодий тараққиётига муносиб 
ҳисса бўлиб қўшилишига ишонаман.

Беш соатга яқин давом этган бу учра-
шув сермаҳсул ва сермазмун бўлишини 
кутгандим. Кутганимдан ҳам зўр ўтди. 
Тадбирдан сўнг АҚШда катта натижаларга 
эришган ватандошларимиз билан кўри-
шиб, ҳамсуҳбат бўлдик. Президентимиз 
томонидан ватандошлар ва стипендиат-
лар билан юртимизда амалга оширилаёт-
ган ислоҳотларни янада ривожлантириш 
бўйича таклифлар батафсил эшиттирил-
ди. Таклифларни тинглар экан, Президен-
тимиз шу жойнинг ўзида уларнинг мақбул-
ларини Ўзбекистон шароитида амалий 
қўллаш бўйича фикрларини билдирди, 
тегишли вазирлик ва ташкилотлар мута-
саддиларига аниқ муддатларни кўрсатган 
ҳолда амалга ошириш учун топшириқлар 
берди. Ўз фикр ва таклифлари билан бо-
йитди. Бу бизни янада руҳлантирди. Ва-
тандошлар эришган ютуқлар ҳам бизга куч 
бағишлади. 

Самарқанднинг Нарпайида, оддий 
қишлоқ оиласида туғилганман. 
Ёшлигимда хорижда таҳсил 
олаётган йигит-қизларга ниҳоятда 
ҳавасим келарди. Ўша чоғларда 
“Мен ҳам бир кун келиб, дунёнинг 
энг нуфузли университетида 
ўқийман”, дея аҳд қилардим. 
Аммо турли сабаблар билан орзум 
ушалмади. 
Отам вафот этгач, бизга бир 
дунё китоб мерос қолди. Онам 
фабрикада тикувчи бўлиб ишлар, 
топган-тутгани рўзғордан 
ортмасди. 

Шуҳрат ТОҒАЕВ, 
Колумбия университети 
докторанти

“Эл-юрт умиди” жамғармаси эса бизга 
шу қадрли имкониятни яратиб берди. Бу 
мен каби оддий оиладан чиқиб, моддий 
қийинчилик туфайли орзуларига етиша 
олмаётган юзлаб ёшларга ғамхўрлик 
эди. 

Куни кеча яна бир қувончли воқеа 
бўлди. Биз Нью-Йорк шаҳрида давлати-
миз раҳбари билан учрашдик. Учрашув-
да “Эл-юрт умиди” жамғармаси фаолия-
тини йўлга қўйишда юзага келган турли 
мураккабликлар, қарама-қаршиликлар 
ҳақида сўз юритилди. Амин бўлдимки, 
Ўзбекистон ёшларини дунёнинг энг ну-
фузли университетларида давлат ҳисо-
бидан ўқиш учун юборишнинг ўзи бўл-
маган. Демак, бизга ишонч, келажакда 
ватанимиз равнақига ҳисса қўшишимиз-
га умид билдирилмоқда. Бу ҳам дунёда 
кечаётган оғир, мураккаб вазиятда на-
фақат хориждаги ўқишимиз молиялаш-
тирилиб, балки кунлик харажатларимиз 
ҳам қоплаб берилиши таълимга, янги 
авлод кадрларига бўлган катта эътибор-
дан далолат. 

Давлатимиз раҳбари учрашувда сти-
пендиатлар ва ватандошларнинг ҳар бири 
билан алоҳида суҳбатлашгани зўр бўлди. 
Бу барчага фахр бағишлади. 

Юртимизга қайтгач, Ижтимоий ҳимоя 
миллий агентлиги билан ҳамкорликда 
инклюзив таълимни ривожлантиришга ўз 
ҳиссамни қўшишни мақсад қилганман. Иж-
тимоий ҳимояга муҳтож, имконияти чек-
ланган ва ногирон талабаларнинг инглиз 
тилини мукаммал ўзлаштиришига кўмак-
лашиш ва тилни коммуникатив ўрганиш 
усулларини кенг жорий қилишга қаратил-
ган лойиҳаларни амалга ошириш бораси-
да қатор режаларим бор.

Масалан, инглиз тилида ёзма нутқни 
ривожлантиришга қаратилган янги методи-
каларни ишлаб чиқиб, амалиётга жорий қи-
лишни кўзлаб турибман. Ҳозирча ўзимизда 
шундай алоҳида дастурлар йўлга қўйилма-
ган. Қолаверса, махсус кўмакка муҳтож фу-
қароларни қўллаб-қувватлаган ҳолда улар-
нинг таълим олишини барқарорлаштириш 
ва янада самаралироқ ташкил этиш нияти-
даман. Бу мамлакатимиз таълим тизимида 
ўта муҳим ва долзарбдир. 

Чет тилларга ихтисослашган ОТМлар 
ҳузурида академик ёзма нутқ кўникмала-
рини шакллантирувчи марказ ёки лабо-
ратория ташкил қилиш, академик ёзувни 
шакллантириш учун хориждан мутахас-
сислар чақириш мумкин. Бу мутахассис-
лар одатда катта пул эвазига ёлланади. 
Аммо АҚШнинг мамлакатимиздаги эл-
чихонаси махсус дастури доирасида 6 
ойдан бир ўқув йилигача муддатда мута-
хассисларни грант асосида текин жалб 
қилиш имкони бор. Бу мутахассислар 
биринчи босқичда университетлардаги 
инглиз тили профилларини ёзма нутқни 
ривожлантиришга йўналтиради. Иккинчи 
босқичда эса мактабларда бошланғич 
синфдан юқори синфларгача бўлган ке-
симда ўқув дастурларига ёзув фанини ки-
ритиш бўйича материаллар тайёрлайди. 

Айни пайтда Колумбия университе-
ти профессорлари билан музокара олиб 
бор япман. Улар вақти-вақти билан икки-уч 
ойлик муддатга Ўзбекистонга келиб, Са-
марқанд давлат чет тиллар университети 
ўқитувчиларига малака ошириш курслари-
ни ўтаб бериши режалаштирилмоқда.

Ҳозирча шундай режа ва мақсадларим 
бор. Президентимиз билан учрашувдан 
кейин олдимга янада катта мақсадлар қўя 
бошладим. Юртимиз ривожи учун фидо-
йилик билан ишлаш, дунёга ўз сўзимизни 
айтиш истаги қатъийлашди.

Янги Ўзбекистон орзуси

Колумбия университети профессори этиб тайинланганимда 
кўплаб шарҳлар қолдирилган. Мени Ғарбда улғайган, 
шу ерда ўқиган, деган фикрлар кўп эди. Уларни ўқир 
эканман, баралла овозда “Йўқ, мен ўзбекистонликман. 
Тошкентда, Қорасаройдаги 133-мактабда ўқиганман. 
Илдизимни бақувват қилган жой бу – Тошкент давлат 
шарқшунослик университети”, дегим келган.

РИВОЖЛАНИШ УЧУН 
БИЛИМ КЕРАК

Бошланиши 1-бетда

Нуқтаи назар

Чиндан ҳам, мамлакат, минтақа, уму-
ман, дунё тараққиёти, одамлар турмуш 
тарзи кўп жиҳатдан транспорт соҳасига 
боғлиқ. Чунки транспорт логистикаси хиз-
матлари кенгайган сари иқтисодиёт фой-
да кўра бошлайди. Манфаатли ҳамкорлик 
ришталари янада мустаҳкам бўлиб бора-
веради. 

Бу каби алоқалар бугунги кунда замона-
вий кўринишда юзага чиқмоқда ва у янгича 
ёндашувлар, янги лойиҳаларни тақозо эт-
моқда. Шу боис, ҳозир ушбу масалаларга 
минтақамизда алоҳида эътибор қаратиляп-
ти. Янги ғоя ва ташаббуслар илгари сурил-
моқда. Жумладан, Президентимиз яқинда 
Тожикистон пойтахти Душанбе шаҳрида 

Ваҳоланки, яқин йилларгача давлат 
қарзи, камбағаллик, қашшоқлик ҳақида 
лом-лим демасдик. Сўз эркинлигига кенг 
йўл очилгани сари таҳлил қилиш, қиёслаш 
ўрнига ким нима деса, ўшанинг ортидан эр-
гашяпмиз. Тан олайлик, бугун дунёда қарз-
дор бўлмаган мамлакатнинг ўзи йўқ. Иқти-
содиётини ривожлантиришга астойдил бел 
боғлаган давлат борки, қарз кўтаради. Дав-
лат ташқи қарзни муҳтожлик туфайли эмас, 
саноат, қишлоқ хўжалиги, инфратузилмани 
ривожлантириш, пировардида мамлакат 
иқтисодий барқарорлиги ва аҳоли фаро-
вонлигига эришиш учун олади. 

АҚШнинг ташқи қарзи 32 триллион дол-
лардан ошиб кетди. Ҳатто ривожланган 
Япония, Франция, Италия каби давлатлар 
халқаро кредиторлар олдида катта қарз-
дор.

Давлат қарзи давлатнинг ташқи ва ички 
кредиторлар олдидаги қарзлари, жумла-
дан, мазкур қарзлар бўйича ҳисобланган 
фоизлар миқдори ҳамдир. Оддий айтганда, 
давлат қарзи  давлатнинг хорижий креди-
торлар (хорижий давлатлар ва сармоядор-
лар, халқаро молиявий институтлар) ҳамда 
ўз фуқаролари ва юридик шахслар — ре-
зидентлар олдидаги мажбуриятлари ҳисоб-
ланади. Ташқи қарз аслида мақсадли кре-
дитлар, сармоя ва бошқа маблағларнинг 
мамлакат иқтисодиётига кириб келишини 
билдиради.

Халқимизнинг фаровон ҳаёти ва бар-
қарор иқтисодий ўсишни таъминлаш 
учун, аввало, инфратузилмани ривож-
лантириш талаб этилади. Аҳолининг яша-
ши, ишлаб чиқариш ҳамда тадбиркорлик 
билан шуғулланиши учун зарур бўлган 
энергетика, сув таъминоти, транспорт ва 
коммуникация инфратузилмаларини ри-
вожлантиришга катта миқдордаги  сармоя 

ХАВОТИРЛАР ªРИНЛИМИ?
У НОТЎҒРИ САРФЛАНСА ЁКИ ЎЗЛАШТИРИЛСА, 

ХАВОТИР АСОСЛИ БЎЛАДИ

МИНТАҚА ИҚТИСОДИЁТИ БАРҚАРОРЛИГИГА ХИЗМАТ ҚИЛАДИ 

Кейинги йилларда 
Ўзбекистоннинг ташқи 
қарзи ва унинг таркиби 
бўйича расмий маълумотлар 
эълон қилина бошлагач, 
одамлар орасида, ижтимоий 
тармоқларда айримлар 
вазиятни тўғри баҳоламай 
туриб, танқидий фикрлар 
айтишга тушиб кетди. 
Давлат ва халқ манфаатлари 
билан боғлиқ масалаларда 
муносабат билдириш ёки хабар 
тарқатишдан олдин масалани 
атрофлича таҳлил қилиб, 
кейин фикр айтилса, тўғрироқ 
бўларди.

талаб этилади. Демакки, булар фойда 
келтирадиган ва аҳолининг фаровон яша-
шини таъминлашга хизмат қиладиган во-
ситалардир. 

Бир омилни яхши аниқлаштириб оли-
шимиз керак. Энг аввало, Ўзбекистоннинг 
ҳозирги кундаги ташқи қарзи миқдори паст 
даражада. Буни халқаро молиявий ташки-
лот ва муассасалар, экспертлар ҳам тан 
олади. Иккинчидан, ташқи қарз хавотир-
га туширадиган омил эмас. Агар бу қарз 
нотўғри сарфланса ёки очиқ бўлмаган жа-
раёнлар орқали ўзлаштирилса, ана шунда-
гина хавотир ўринли ва асосли бўлади.

Мамлакатимизда кейинги йиллар-
да жуда катта мақсад ва вазифаларни 
амалга оширишга киришилди. Инвести-
цияларни барқарор жалб этиш ҳам ана 
шу муҳим вазифалар сирасига киради. 
Инвестиция ўз-ўзидан кириб келмайди. 
Бунинг учун мамлакатда инфратузилма-
ни ривожлантириш зарур. 2016 йилгача 
халқаро сармоядорлар юртимизга ҳозир-
гидек инвестиция олиб кирмаганининг 
асосий сабаби ҳам шунда. Уларга қулай 
муҳит ва инфратузилма зарур. Олайлик, 
хорижлик сармоядор ишлаётган жойида 
равон йўл, электр энергияси, иссиқ ва 
совуқ сув, интернет каби керакли инфра-
тузилмалар бўлмаса, бундай жойга бор-
майди.  Шу маънода, қарз олиб, уни аниқ 
ҳисоб-китоблар билан сарфлаб, кейинча-
лик босқичма-босқич қайтариш жуда тўғ-
ри йўлдир. Мақсад битта — халқимизнинг 
бугунгидан-да фаровон ва бахтли яша-
шини таъминлаш.

Ўзбекистоннинг бизнес юритиш ҳамда 
инвестиция киритиш учун энг жозибадор 
мамлакатлар қаторидан ўрин олишига 
эришиш олдимизда турган энг муҳим ва-
зифадир. 

Яна бир гап. Ташқи қарзни нуфузли хал-
қаро молия ташкилотларининг мамлака-
тимизга бўлган ишончи деб баҳолашимиз 
керак. Такрор ва такрор айтсак ҳам ўрин-
ли бўлади, қарз ҳар қандай давлатга ҳам 
берилавермайди. Аввало, қарз олувчининг 
ишончлилиги, иқтисодий имкониятлари ва 
истиқболлари чуқур ўрганилади. Ўзбекис-
тон эса 36 миллионли катта бозор ва истиқ-
болли мамлакатдир. Аҳолисининг таркиби 
асосини ёшлар ташкил этгани ва уларнинг 
интеллектуал салоҳияти туфайли юрти-
мизга қизиқиш юқори.

Ташқи қарз олиш жамиятда одамлар ўр-
тасидаги олди-берди қилиш муносабатига 
ўхшайди. Мисол учун, йирик пулдорсиз. 
Олдингизга биров қарз сўраб келса, унинг 
ижтимоий аҳволига қарайсиз. Қаердан да-
ромад топишини, пулни қачон қайтара оли-
шини суриштирасиз. Ишона олсангизгина, 
қарз берасиз. 

Давлатларнинг ташқи қарзи атрофида 
доимо баҳс юритилади, турлича фикрлар 
учрайди. Бу борада давлатимизга ишонч 
юқори, десак адашмаган бўламиз. Осиё 
ва Африканинг аксарият мамлакатларида-
ги беқарорлик, нотинчлик, коррупциянинг 
юқори кўрсаткичлари туфайли Халқаро 
валюта жамғармаси ёки Жаҳон банки улар-
га пул ажратишни тўхтатиб қўйди. Чунки 
бу давлатларнинг давлат қарзи ялпи ички 
маҳсулотнинг 50-60 фоизидан ошиб кет-
ди. Мана шундай кўрсаткичлар иқтисодиёт 
учун хавотирли ҳол. Масалан, 2020 йил 
якунлари бўйича Япониянинг давлат қарзи 
ЯИМга нисбатан салкам 300 фоизни таш-
кил этган, АҚШда эса 138 фоиз. Европа 
Иттифоқи доирасида бу рўйхатга Греция 
(176,7 фоиз), Италия (137,6 фоиз), Порту-
галия (120 фоиз), Бельгия (104,4 фоиз) ва 
Франция (99 фоиз)ни киритиш мумкин.

Ташқи қарзнинг ҳажми ҳаттоки ривож-
ланган мамлакатлар аҳолисини катта таш-
вишга солади ҳамда солиқлар кўпайиши 
билан боғлиқ хавотирлар пайдо қилади. 
Бунга ўхшаш хавотирлар мамлакат ташқи 
қарзини бюджет дефицити (тақчиллиги)ни 

қоплашга йўналтирган вақтларда кескин-
лашади. Тўғри, жаҳондаги умумий вазият 
коронавирус пандемияси оқибатида оғир-
лашди. Табиийки, пандемия нафақат Ўзбе-
кистонда, балки бутун дунёда давлат қарзи 
кўпайишига олиб келди. Аммо Ўзбекистон 
ҳеч қачон қарзни бюджет камомадини қоп-
лашга йўналтирмади.

Иқтисодий жиҳатдан ночор давлатлар-
даги ташқи қарз билан боғлиқ ҳолатлар 
янада аянчли экани кузатилади. Афри-
канинг чуқур қарзга ботган мамлакатлари 
қаторига Ангола, Конго, Жибути ва Мисрни 
қўшиш мумкин. Мазкур давлатларда ташқи 
қарз ЯИМга нисбатан 100 фоиздан ортади 
ва молиявий қийинчиликларни ҳал этиш 
жиддий муаммога айланган. Бу ерда гап 
қўшимча ташқи қарз жалб қилмаган ҳолда 
айнан қарзга хизмат кўрсатишнинг оғир-
лашгани ҳақида. Бу мамлакатларга кўмак-
лашишнинг бирдан-бир йўли ташқи қарзни 

реструктуризация қилган ҳолда, қўшимча 
беғараз молиявий ёрдам ёки имтиёзли 
шартларда янги қарз беришдир.

Ҳозирги давр мураккабликлари инсоният-
ни шошириб қўймоқда. Пандемия ва дунёда-
ги нотинчлик, қарама-қаршиликлар оқибат-
ларини юмшатиш, инсонлар ҳаётини сақлаб 
қолиш барча мамлакатларда энг устувор 
йўналишга айланди. Шубҳасиз, юқори дав-
лат қарзи, хусусан, хорижий валютада олин-
ган ташқи қарзга хизмат кўрсатиш таъминот 
занжирлари узилгани боис, янада мураккаб-
лашди. ЯИМнинг пасайиши, миллий валюта 
қадри тушиши оқибатида давлат қарзининг 
ЯИМга нисбати кескин ошиб бормоқда.

Ўзбекистонда эса юзага келган мурак-
каб вазиятга қарамай, халқаро ликвидлик-
ка путур етказмаган, яъни халқаро захи-
раларни сарфламаган ҳолда ташқи қарз 
ислоҳотларни давом эттириш, устувор 
равишда ижтимоий соҳа лойиҳаларини 
молиялаштиришга жалб этилмоқда. Бу эса 
айни шароитда мавжуд таҳдидларга тезкор 
жавоб бериш йўлидир.

Одатда ташқи қарз жалб қилинишидан 
аввал етарлича асослантирилган лойиҳа ва 

дастурлар ишлаб чиқилиши, улар мамлакат 
учун айни пайтда ортга суриб бўлмайдиган, 
стратегик аҳамиятга эга, долзарб масала-
ларни ҳал этишга қаратилган бўлиши, дав-
лат томонидан белгилаб қўйилган устувор 
йўналишларга мос келиши шарт. 2021 йил 1 
январь ҳолатига кўра, Ўзбекистон номидан 
ва унинг кафолати остида жалб қилинган 
ташқи қарз 21,1 миллиард долларни, ЯИМ-
га нисбатан эса 36,5 фоизни ташкил этди. 
2022 йил якунига кўра эса 29,9 миллиард 
доллар ёки ЯИМга нисбатан 36,4 фоиз бўл-
ди. Давлат қарзининг умумий миқдори йил-
дан-йилга ошаётган бўлса-да, унинг ялпи 
ички маҳсулотга нисбатан улуши 2020 йил-
дан кейинги даврда камайган.

Жаҳон банки прогнозларига кўра, Ўзбе-
кистон ҳукумати ўзининг қарз олиш чеклов-
ларига риоя қилишда давом этиши кутил-
моқда. Давлат қарзи ва умумий ташқи қарз 
2024 йил охирига келиб, ЯИМнинг мос ра-
вишда 32 ва 55 фоизигача босқичма-босқич 
камайиши мумкин. Ўзбекистоннинг “Давлат 
қарзи тўғрисида”ги қонунига кўра, давлат 
қарзи суммасининг ялпи ички маҳсулотга 
нисбатан энг юқори миқдори 60 фоиздан 
ошмаслиги белгиланган. Давлат қарзи миқ-
дори ялпи ички маҳсулотга нисбатан эл-
лик фоизга етганда, Вазирлар Маҳкамаси 
давлат қарзи мазкур қонуннинг 35-моддаси 
биринчи қисмида назарда тутилган миқ-
дордан ошмаслигини таъминловчи чора-
тадбирларни белгиланган тартибда Олий 
Мажлис палаталарига киритади.

Демак, ташқи қарз масаласида хавотир-
га ўрин йўқ. Биринчидан, Ҳисоб палатаси 
давлат қарзини бошқариш самарадорлиги 
юзасидан мониторинг ўтказади, давлат 
томонидан хориждан маблағ жалб қилиш 
миқдори ва унинг мақсадга мувофиқлигини 
баҳолайди, давлат томонидан жалб қилин-
ган маблағлардан самарали ва оқилона 
фойдаланилиши, шунингдек, давлат қар-
зи бўйича ўз вақтида ҳамда тўлиқ хизмат 
кўрсатилиши устидан назоратни амалга 
оширади. Бундан ташқари, давлат томони-
дан маблағ жалб қилиш ҳисобидан амалга 
ошириладиган лойиҳаларнинг шакллан-
тирилиши юзасидан мониторинг ўтказади 
ҳамда назоратни амалга оширади. Бундай 
лойиҳаларни аудитдан ўтказади ҳамда ау-
дит натижалари ҳақидаги ахборотни ҳар 
йил охирида Олий Мажлис палаталари, 
Президент Администрацияси ҳамда Вазир-
лар Маҳкамасига юборади.

Бу, бир томондан, қарз сарфланиши усти-
дан назоратни ва унинг очиқлигини таъмин-
лайди. Бошқа томондан, қарз иқтисодиёт-
нинг реал соҳалари, жумладан, бюджетни 
қўллаб-қувватлаш, энергетика саноати, қиш-
лоқ ва сув хўжалиги, транспорт инфратузил-
масини ривожлантириш, соғлиқни сақлаш 
ва таълим каби истиқболли йўналишларга 
сарфланяптики, биз бу билан керакли тизим-
ларни ривожлантириб оламиз. Кейинги йил-
ларда иқтисодиётимизнинг реал ўсиши 5-6 
фоиз прогноз этилаётганини инобатга олсак, 

ташқи қарзни қайтаришда ҳеч қандай муам-
молар туғилмаслиги равшан бўлади.

Давлат ташқи қарзининг асосий қисми 
нефть-газ, кимё саноати соҳаларида янги 
ишлаб чиқаришни ташкил этиш, иссиқлик 
электр станцияларини қуриш ва модерни-
зация қилиш, ичимлик сув таъминотини 
яхшилаш, канализация тизимини ривож-
лантириш ва бошқа саноат тармоқлари-
даги янги лойиҳаларни молиялаштиришга 
қаратилган. Ҳеч иккиланмасдан айтиш ке-
ракки, инфратузилмани ривожлантириш, 
қурилиш соҳасига инвестиция, ижтимоий 
соҳани молиялаштиришга жалб қилинган 
маблағ пировардида аҳоли фаровонлигини 
оширишга хизмат қилади. 

Бу борада яна бир муҳим жиҳатга 
 эътибор қаратмоқчиман. Жаҳон банки 
прогнозига кўра, Ўзбекистон иқтисодиёти 
2023 йилда 6 фоиз ўсиши кутилмоқда. Бу-
гунги халқаро зиддиятлар фонида кўплаб 
мамлакатлар иқтисодий инқирозни бошдан 
кечиряпти. Ўзбекистон айрим ривожланган 
мамлакатлар қаторида бундай инқирознинг 
олдини олиш учун муҳим чораларни қўлла-
ди. Жаҳон банки бу чора-тадбирларни ижо-
бий баҳолади.

Жумладан, тадбиркорлар учун солиқ 
имтиёзлари, кредит тўловлари муддатини 
узайтириш, иқтисодиёт тармоқларини суб-
сидиялар орқали қўллаб-қувватлаш ҳамда 
аҳолига ижтимоий ёрдам бериш чоралари 
эътироф этилди. Шу билан бирга, Жаҳон 
банки Ўзбекистоннинг очиқлик сиёсати ва 
ҳамкорликка тайёрлигига, иқтисодиёти 
барқарор ўсиб бораётганига ижобий хуло-
са берди. Шунингдек, Ўзбекистондаги иқти-
содиёт соҳаси экспертлари, олимлар ҳам 
юртимиз ташқи қарзини тўлашга имконияти 
ва салоҳияти етишини, бу қарз салбий оқи-
батларга эмас, аксинча, олдимизга қўйган 
катта марраларни забт этишга асос бўли-
шини қайд этди. 

Кўп йиллар сиёсий партия раҳбари, 
Олий Мажлис Қонунчилик палатаси депу-
тати, спикер ўринбосари лавозимларида 
ишладим. Иш тажрибамдан келиб чиқиб 
айтаман, 2016 йилгача давлатнинг таш-
қи қарзи бўлса ҳам халқдан бекитиларди. 
Рақамлар ташқарига чиқарилмасди. Биз 
бундан яхши хабардор эдик. Бизнинг ташқи 
қарзимиз йўқ, деб айюҳаннос солиб, қўшни 
давлатларни катта миқдорда қарз олиб, ке-
лажак авлодларга оғир қарз юкини қолди-
раётганликда айблаб ҳам қўярдик. Аслида, 
ёпиқ мамлакатларга кўп ҳам қарз берилма-
гани сабабли шу йўлни танладик. Кредит-
лар иқтисодиётни ривожлантиришга хиз-
мат қилишини энди-энди тушуниб етяпмиз. 

Бугунги дунё иқтисодиёт фани ва ста-
тистикасига таяниб шундай қарорга келиш 
мумкинки, қарз кўплиги давлатнинг иқтисо-
дий аҳволи чатоқлигини англатмайди. Ак-
синча, иқтисодий жиҳатдан муваффақият-
ли мамлакатлар нисбатан паст ставкада, 
керак пайтда қарз олиш имкониятига эга 
бўлади.

Исмоил САИФНАЗАРОВ, 
Тошкент давлат иқтисодиёт университети 
профессори, фалсафа фанлари доктори

Бугуннинг гапи 

МАРКАЗИЙ ОСИЁ ТРАНСПОРТ-ЛОГИСТИКА ХАБИ

Марказий Осиё транспорт ва логистика салоҳияти ҳамиша 
минтақа давлатлари тараққиёти ҳамда фаровонлигини 
таъминлашда катта роль ўйнаган. Тарихда Буюк ипак йўли 
Марказий Осиё ҳудудидан ўтиб, Хитойдан Ўрта ер денгизигача 
бўлган макон ва халқларни боғлаган. Натижада Буюк ипак 
йўлидаги ўлкаларда савдо-сотиқ кенг ривожланган. Шаҳарлар 
тараққий этиб, миллатлараро, давлатлараро иқтисодий, 
маданий, маърифий алоқалар яхши йўлга қўйилган.

Маҳмуджон ТОҲИРОВ,
Транспорт вазирлиги ҳузуридаги Транспорт ва 
логистикани ривожлантириш муаммоларини ўрганиш 
маркази етакчи мутахассиси

Марказий Осиё давлатлари раҳбарлари-
нинг навбатдаги маслаҳат учрашувидаги 
нутқида айни шу жиҳат, яъни транспорт 
соҳасидаги ўзаро боғлиқликлар хусусида 
фикр билдирди.  

“... Асосий ташқи бозорлардан жуғро-
фий жиҳатдан узоқлигини ҳисобга олган-
да, бизнинг мамлакатларимизда юкларни 
ташиш учун кетадиган харажатлар улуши 
товарларнинг сўнгги қийматига нисбатан 
50 фоизгача етмоқда. Айни вақтда дунё-
даги ўртача кўрсаткич 11 фоиздан ошмай-
ди.  Натижада бизларнинг иқтисодиётимиз 
ривожланган давлатлардагидан кўра 2-3 
марта кўп транспорт харажатини кўтаришга 
мажбур бўлмоқда”.

Шундан келиб чиқиб, давлатимиз 
раҳбари қатор таклифларни илгари сур-
ди. Мамлакатларимиз транспорт сало-
ҳиятини янада ошириш мақсадида тар-
моқ вазирлари учрашувлари доирасида 
Марказий Осиёда транспорт ва транзит 
ҳақидаги битимни ишлаб чиқиш, бизнес 
учун қулай оралиқ тарифлар қўллаган 
ҳолда Хитой, Жанубий Осиё ва Яқин 
Шарқ ҳамда Европа Иттифоқи мамлакат-
лари бозорларига чиқиш учун самарали 
транспорт йўлакларини ривожлантириш 
бўйича аниқ механизмларни шакллан-
тириш, транспорт хизматлари бозорини 
либераллаштириш ва рухсат этишга доир 
тартиб-таомилларни оптималлаштириш 
чора-тадбирлари дастурини тайёрлаш, 
халқаро ташувларнинг интеграциялашган 

рақамли платформасини яратиш шулар 
сирасига киради. 

Марказий Осиё минтақаси ҳам истеъ-
мол, ҳам ишлаб чиқариш жиҳатдан катта 
бозор. Бу бозорни янада ривожлантириш, 
кенгайтириш ана шундай ташаббуслар 
рўёбига боғлиқ. Ўзбекистоннинг минтақа 
давлатлари билан жорий йилнинг биринчи 
ярмидаги юк ташувлари ҳажми 23,3 мил-
лион тоннани ташкил этиб, ўтган йилнинг 
мос даврига нисбатан 22,9 фоиз ўсгани бу 
борадаги саъй-ҳаракатлар самара бераёт-
ганини англатади.

Бугун халқаро майдонда юз бераётган 
сиёсий инқироз ва ўзгаришлар натижаси-
да халқаро логистика йўналишлари кескин 
янгиланиб бормоқда. Шимол — Жануб ва 
Шарқ — Ғарб йўналишидаги қуруқлик  орқали 

 транзит юк ташувларнинг катта қисми Мар-
казий Осиё давлатлари улушига тўғри кел-
моқда ва минтақа транзит хабга айланяпти. 

Минтақанинг транспорт ва логистика 
тизими ривожланаётгани Жаҳон банки 
томонидан ҳар икки йилда чоп этилади-
ган логистика самарадорлиги индекси — 
Logistics Performance Index (LPI) асосий 
кўрсаткичларида ҳам ўз аксини топмоқда. 
Ҳисобот логистика самарадорлиги ин-
дексини аниқлайдиган 6 та компонентдан 
фойдаланган ҳолда рақобатбардошликни 
ўлчайди. 160 та давлат рейтинги берилган 
ва рейтинг 1 дан 5 гача ўзгариб туради. Ин-
декс сўровномага асосланган.

2023 йилги рейтингда Ўзбекистон 11 
поғона кўтарилиб, 88-ўринни, Қозоғистон 8 
поғона пастлаб, 79-ўринни, Тожикистон 37 
поғона кўтарилиб, 97-ўринни, Қирғизистон 
15 поғона пастлаб, 123-ўринни эгаллади. 
Демак, ушбу йўналишдаги ишларга эъти-
борни янада кучайтириш керак.

Ўзбекистон ташаббуси билан Марказий 
Осиё транспорт инфратузилмасини ривож-
лантириш юзасидан йирик икки лойиҳа — 
Хитой — Қирғизистон — Ўзбекистон ва Ўз-
бекистон — Афғонистон — Покистон темир 
йўлларини қуриш режалаштирилмоқда.

Жорий йилнинг биринчи ярмида Хи-
тойдан Европага 8 минг 641 та юк поезди 
ҳаракати ташкил этилган, бу ўтган йилнинг 
мос даврига нисбатан 16 фоиз кўпдир. 
Ушбу поездлар орқали 936 минг контейнер 
ташилган, бунда ҳам ўтган йилнинг шу дав-
рига нисбатан 30 фоиз ўсиш кузатилмоқда. 

Хитой — Қирғизистон — Ўзбекистон 
темир йўли қурилиши Хитой — Европа юк 
оқимларининг муайян қисмини Марказий 
Осиё, хусусан, Ўзбекистон орқали йўнал-
тиришга имконият яратади ва экспорт-им-

порт ташувлардаги транспорт харажатла-
рини сезиларли даражада қисқартиради.

2022 йил 15-16 сентябрь кунлари 
ШҲТнинг Самарқанд шаҳрида бўлиб 
ўтган саммитида Ўзбекистон, Қирғизис-
тон ҳамда Хитойнинг тегишли идорала-
ри ўртасида ушбу темир йўл қурилиши 
лойиҳаси бўйича уч томонлама ҳам-
корлик меморандуми имзоланган эди. 
Бундан ташқари, Ўзбекистон Транспорт 
вазирлиги ҳузуридаги Транспорт ва 
логистикани ривожлантириш муаммо-
ларини ўрганиш маркази ходимлари 
томонидан Хитой — Қозоғистон — Қир-
ғизистон — Ўзбекистон — Туркманис-
тон — Эрон — Туркия мультимодал 
транспорт йўлагини шакллантириш бў-
йича тадқиқотлар қилинди. Жорий йил 
ноябрь ойида ташкил этилиши режа-
лаштирилаётган ШҲТ форуми доираси-
да мазкур йўлакни ривожлантириш учун 
ишчи гуруҳ тузилиши ва “йўл харитаси” 
имзоланиши кутилмоқда.

Ўзбекистон — Афғонистон — Покистон 
темир йўли қурилиши эса, аввало, қўшни 
Афғонистондаги сиёсий вазиятни яхшилаш 
ва минтақа давлатларининг Покистон порт-
лари орқали Ҳинд океанига чиқишига имко-
ният яратади. Бу бўйича жорий йил июль 
ойида Покистоннинг Исломобод шаҳрида 
навбатдаги уч томонлама музокаралар бў-
либ ўтди.

Умуман олганда, айни пайтда Марказий 
Осиё минтақаси давлатлари барқарорлик 
сари биргаликда ҳаракат қилаётгани ва бу-
нинг фонида транспорт логистикаси маса-
лаларига устувор вазифа сифатида қара-
лаётгани жуда яхши ҳолат. Чунки бу орқали 
эришиладиган натижа ортидан келадиган 
манфаат барчага дахлдор.

ДАВЛАТ ТАШ¯И ¯АРЗИ: 

Фахриддин САМАДОВ,
Олий Мажлис Қонунчилик 
палатаси депутати 

Ўзбекистон Республикасининг “Таълим 
тўғрисида”ги қонуни ҳамда Вазирлар Маҳка-
масининг “Профессионал таълим тизимида 
дуал таълимни ташкил этиш чора-тадбир-
лари ҳақида”ги қарорига кўра, 2021/2022 
ўқув йилидан бошлаб дуал касб-ҳунар таъ-
лими ва кадрлар тайёрлаш (ДПЕТ) касб-ҳу-
нар таълими тизими жорий этилди. 

2021-2022 ўқув йилидан бошлаб мактаб-
гача таълим, темир йўл ва қурилиш каби со-
ҳаларда ўрта бўғин кадрларини тайёрлаш 
мақсадида профессионал таълим муасса-
саларига дуал таълим шакли бўйича ёшлар 
ўқишга қабул қилинди.  2022-2023 ўқув йи-
лида эса профессионал таълим муассаса-
ларига юқорида айтиб ўтилган соҳаларга 
қўшимча равишда ахборот технологиялари, 
енгил саноат, қишлоқ хўжалиги ва хизмат 
кўрсатиш каби йўналишларда ҳам дуал   
таълим шаклида кадрлар тайёрлаш йўлга 
қўйилди. 

Асосийси, дуал таълим шаклида таҳсил 
олаётган ўқувчи ёки талаба ишга қабул қи-
линганда уларга корхона томонидан устоз 
бириктирилади ва маош тўланади. Таҳ-
лилларга кўра, бугунги кунда ушбу тизим 
Германия, Австрия, Швейцария ва Корея 
Республикаси каби мамлакатларда иқтисо-
диётни ривожлантиришда жуда катта ўрин-
га эга.

Бундай ёндашув ёшларга таълим олиш, 
ҳақиқий иш жойида ўз касбий кўникмала-
рини ривожлантириш имконини яратиши 
баробарида иқтисодиётнинг барча соҳала-
рида малакали ва замонавий касбий кўник-
маларга эга ўрта бўғин кадрларини тайёр-
лаш борасида ҳам катта самара беради. 

Хорижий давлатлар 
билан келишувлар  
30 тага оширилади

Бундан олти-етти йил аввал кўпчи-
лик ёшларимиз, ҳаттоки хотин-қизла-
римиз ҳам ишлайман, яхши пул топиб, 
уй-жой, тўй қиламан, дея хорижга ке-
тарди. Лекин у ерда тил билмаслиги 
туфайли тайинли иш тополмай, не-не 
қийинчиликларга дуч келарди, оғир 
кунларни бошидан кечирарди. 

2016 йилдан бошлаб хориждаги 
ватандошларимизнинг ҳуқуқларини 
ҳимоя қилиш, шароитларини яхши-
лашга эътибор кучайди. Ўтган қисқа 
даврда ташқи меҳнат миграцияси со-
ҳасини янги босқичга кўтариш, меҳнат 
мигрантлари ва уларнинг оилаларига 
жорий қилинган имтиёз ва кафолат-
лар кўламини кенгайтириш, хориждаги 
меҳнат мигрантларини ҳуқуқий, мод-
дий ва ижтимоий қўллаб-қувватлашга 
қаратилган улкан ишлар қилинди.

Россия, Қозоғистон, Туркия, Япо-
ния ва Бирлашган Араб Амирликлари 
билан меҳнат миграцияси борасида 
халқаро шартномалар имзоланди. 
Чет элларда ишлаётган фуқароларни 
қўллаб-қувватлаш учун алоҳида жам-
ғарма ташкил этилди. Энг муҳими, 
мамлакатимизда ташқи миграция ма-
салаларига эътибор янада кучайтири-
либ, меҳнат мигрантларига йўл ҳақи, 
патент ва суғурта харажатлари учун 
паст ставкада кредитлар ажратилди. 

Лекин ҳозирги шиддатли давр хо-
рижда ўзбекистонликлар муносиб ша-
роитда меҳнат қилиши учун йирик иш 
берувчи компаниялар билан алоқа-
ларни кенгайтириш муҳимлигини кўр-
сатмоқда. “Ўзбекистон — 2030” стра-
тегиясидан ташқи меҳнат миграцияси 
тизимини такомиллаштириш, хорижда 
меҳнат фаолиятини юритаётган фу-
қароларга ҳар томонлама кўмак кўр-
сатишдек эзгу мақсадлар ўрин олгани 
ушбу масалалар давлатимизнинг дои-
мий эътиборида эканини англатади. 

Ҳужжатда белгилаб қўйилганидек, 
эндиликда ишга жойлаштириш бўйича 
хорижий давлатлар билан келишувлар 
сони 30 тага оширилади, фуқароларни 
хорижий ҳамкорлар билан биргаликда 
давлат-хусусий шериклик шартлари 
асосида касб-ҳунарга ва чет тилларга 
ўқитиш доирасида 2 мингта хорижий 
компания билан касбга ўқитиш ва иш 
билан таъминлаш тизими ташкил эти-
лади. 

Меҳнат миграциясидан қайтиб 
келган шахсларни реинтеграция қи-
лиш, жумладан, бандлигини таъмин-
лаш, касбий малакасини ошириш ва 
тадбиркорлик ташаббусларини рағ-
батлантириш, шунингдек, ноқонуний 
ташқи меҳнат миграцияси ва одам 
савдосига қарши курашиш соҳасида 
халқаро ҳамкорликни янада ривож-
лантиришга катта эътибор қаратила-
ди. Бу саъй-ҳаракатлар эса минглаб, 
юз минглаб фуқароларнинг айни дили-
даги гап бўлди. 

Тинчлик ва 
хавфсизлигимиз асоси

Қуролли Кучларимизнинг жанговар 
қудрати ва салоҳиятини оширишда 
ҳарбий хизматчиларга кўрсатиладиган 
эътибор, уларни ижтимоий қўллаб-
қувватлаш ҳал қилувчи ўрин тутади. 
Шу боис, ҳарбий хизматчиларнинг 
жанговар тайёргарлиги тизимини 

Бугунги кунда Ўзбекистон томонидан 
ратификация қилинган инсон ҳуқуқлари ва 
эркинликлари соҳасидаги 80 дан ортиқ хал-
қаро ҳужжатлар нормалари, шу жумладан, 
БМТнинг 7 та асосий шартномаси ва 4 та 
факультатив протоколи қоидалари миллий 
қонунчиликда ўз аксини топган. Инсон ҳу-
қуқлари бўйича асосий халқаро шартнома-
ларга қўшилиш инсон ҳуқуқларини ҳимоя 
қилишнинг самарали миллий тизимини яра-
тишга асос бўлди. Хусусан, соҳани тартибга 
солишга қаратилган 700 дан ортиқ ҳуқуқий 
ҳужжатлар қабул қилинди. 

Жорий йил 30 апрель куни умумхалқ 
референдумида тасдиқланган янги таҳрир-
даги Конституциямизда ҳам Ўзбекистон “ҳу-
қуқий давлат” деган тамойил қатъий қилиб 
белгиланиб, инсон ҳуқуқ ва эркинликлари 
борасидаги нормалар 3 баробар кўпай-
тирилди. Инсон шаъни ва қадр-қиммати 
дахлсизлиги, ҳеч нарса уларни камситиш 
учун асос бўлиши мумкин эмаслиги мустаҳ-
камланди. Энг муҳими, инсон ҳуқуқ ва эр-
кинликларини таъминлаш давлатнинг олий 
мажбурияти сифатида акс этди. Инсон ва 

БУ КЕЛГУСИ ЕТТИ ЙИЛЛИКДА  
ЮКСАК ТАРАҚҚИЁТНИ КАФОЛАТЛАЙДИ

МАЛАКАЛИ КАДРЛАР ВА ИШ БЕРУВЧИЛАР 
БИЛАН ЯНГИЧА МУЛОҚОТ ШАКЛИ

Бугунги глобаллашув 
ва кескин рақобат 
даври, дунёнинг турли 
бурчакларида, жумладан, 
минтақамизда юз бераётган 
можаро ва қарама-
қаршиликлар, янги таҳдид 
ва хатарлар биздан доим 
огоҳ ва ҳушёр бўлишни талаб 
этади. Бу борада стратегияда 
чегаралар хавфсизлигини 
мустаҳкамлаш мақсадида 
давлат чегарасини 
қўриқлаш тизимига 
замонавий технологиялар, 
коммуникация воситалари 
ва техник (муҳандислик) 
иншоотларни кенг жорий 
қилиш белгилангани узоқни 
кўзлаган оқилона қарор деб 
биламиз. 

 такомиллаштириш бўйича комплекс 
чора-тадбирлар амалга ошириб ке-
линмоқда. 

Хусусан, янги ҳарбий полигонлар 
ташкил этилиб, мавжудлари тўлиқ 
модернизация қилинди. Айни чоғда 
барча ҳарбий полигонлар замонавий 
ўқув-моддий базага эга. Бу саъй-ҳара-
катлар, ўзгаришлар самарасини юрт 
ҳимоячилари халқаро майдонларда 
ўтказилган ўйинлар ва мусобақаларда 
яққол намоён этди.

Тарихан қисқа даврда мамлакати-
миз суверенитети ва ҳудудий яхлит-
лиги, сарҳадларимиз дахлсизлигини 
ишончли ҳимоя қилишга қодир бўлган 
тезкор ва ихчам миллий армия шакл-
ланди. Унинг ташкилий тузилмалари-
ни такомиллаштириш бўйича қабул 
қилинаётган чора-тадбирлар қўшин-
ларнинг жанговар тайёргарлиги, ҳар-
бий қудрати ва салоҳиятини янада 
ошириш имконини бераётир. 

“Миллий армиямиз — бизнинг иф-
тихоримиз ва ғуруримиз” тамойили 
асосида ҳудудларда мудофаа соҳа-
сида ягона давлат сиёсатини юритиш, 
армия ва халқ бирлигини таъминлаш 
мақсадида ҳарбий-маъмурий сектор-
лар ташкил этилди. Бугунги кунда 
мазкур секторлар армия билан маҳал-
лий ҳокимият ўртасидаги алоқаларни 
мустаҳкамловчи, ҳудудий мудофаа 
масалаларида ҳал этувчи орган бўлиб 
хизмат қиляпти. 

Ҳеч шубҳасиз, келгуси етти йил-
ликда ҳам бу борадаги ишлар янада 
кучайиб, Қуролли Кучларнинг қудра-
ти, мудофаа қобилияти ва ҳарбий са-
лоҳиятини янада ошириш борасида 
муҳим чора-тадбирлар ҳаётга татбиқ 
этилади. “Ўзбекистон — 2030” страте-
гиясида бу жабҳадаги ишларни янада 
янги, юқори босқичга кўтариш бўйича 
устувор вазифалар ўрин олган.

Албатта, ўтган етти йилда мудофаа 
соҳасида тизимли ислоҳотлар амал-
га оширилди ва ижобий натижаларга 
эришилди. Стратегиядан қўшинлар-
нинг жанговар руҳи ва салоҳиятини 
юксалтириш, замонавий жанг ва ҳар-
бий можаролар ҳамда хорижий армия-
ларнинг илғор тажрибасини ўрганиш 
асосида қўшинларнинг жанговар шай-
лиги ва маҳоратини ривожлантириш 
каби вазифалар ўрин олгани эътибор-
га молик. 

Бу эса, ўз навбатида, Ўзбекистон 
хавфсизлигини таъминлашга, му-
дофаа салоҳиятини кучайтириш ва 
қўшинларнинг жанговар шайлигини 
янада оширишга, халқимизнинг тинч 
ва осойишта ҳаётини ишончли ҳимоя-
лашга хизмат қилади. 

Бугунги глобаллашув ва кескин 
рақобат даври, дунёнинг турли бур-
чакларида, жумладан, минтақамизда 
юз бераётган можаро ва қарама-қар-
шиликлар, янги таҳдид ва хатарлар 
биздан доим огоҳ ва ҳушёр бўлишни 
талаб этади. Бу борада стратегияда 
чегаралар хавфсизлигини мустаҳ-
камлаш мақсадида давлат чегарасини 
қўриқлаш тизимига замонавий техно-
логиялар, коммуникация воситалари 
ва техник (муҳандислик) иншоотларни 
кенг жорий қилиш белгилангани узоқни 
кўзлаган оқилона қарор деб биламиз. 

Стратегия халқ билан очиқ муло-
қот, аҳоли ва тадбиркорларни безовта 
қилаётган долзарб масалаларни ҳар 
томонлама ўрганиш, амалдаги қонун-
чиликни, ҳуқуқни қўллаш ва ривожлан-
ган хорижий амалиётни таҳлил қилиш 
натижаларига асосланган. Бу, ўз нав-
батида, мамлакатимиз тараққиётининг 
кейинги босқичи бўйича барчанинг 
фикрини билиш, дардини эшитиш ва 
ҳақиқий ҳаётга мос халқчил стратегия-
ни амалга оширишда муҳим аҳамият 
касб этади.

Ушбу дастурий ҳужжатдаги мақсад-
ларнинг рўёбга чиқишига ҳисса қўшиш 
ҳар биримизнинг бурчимиздир. Тинч-
лик-осойишталик орқали эса кўзлаган 
эзгу мақсадларимизга эришамиз.

акс садо

ДУАЛ ТАЪЛИМ

Ишлаб чиқариш, саноат ва хизмат кўрсатиш 
соҳаларида ишчи касб ҳамда мутахассисликларга 
эҳтиёж жуда юқори. Чунки иқтисодиёт 
ривожланишида ўрта бўғин кадрларининг ўрни 
катта аҳамиятга эга.  Ҳам касбий таълимда 
ўқиб, ҳам ўз йўналишига мос ишда ишлашни 
англатадиган дуал таълим шакли ўқиш билан бир 
вақтда корхона, ташкилотларда иш фаолиятини 
олиб бориш имкониятини бермоқда. 

Феруза РАШИДОВА, 
Профессионал таълимни ривожлантириш 
институти профессори 

Эътиборлиси, бундай таълим турини 
ташкил этиш учун ҳокимликлар ва ман-
фаатдор вазирликлар томонидан ўрта 
бўғин кадрларига бўлган эҳтиёж аниқ-
ланади ва таклиф тайёрланади. Олий 

таълим, фан ва инновациялар вазирлиги 
ҳар йили 1 июлгача дуал таълим бўйича 
кадрлар тайёрланадиган таълим муас-
сасаларини белгилайди. Шунга кўра, 
танланган таълим муассасалари бел-
гиланган квоталар бўйича ўқувчиларни 
қабул қилади. 

Англаш мумкинки, қайси соҳада кадр-
ларга талаб юқори бўлса, ўқувчи ёки 
талаба ўша йўналишга ўқитилади. Бу 
иш излаш борасидаги муаммоларга ҳам 
ечим бўлади. Сабаби, таълим муасса-
салари кадрларга эҳтиёжи бўлган таш-
килотлар билан шартнома тузади. Де-
мак, ўқувчи учун ташкилотда муайян иш 
ўрни ажратилади. Таълим олувчи ҳафта 
давомида баъзи кунлари ўқиса, қолган 

 кунлар ишлайди. Албатта,  ишлаган кун-
лари учун ҳақ тўланади.

Дуал профессионал таълим иш ўрнида 
касбга ўргатиш ёндашуви асосида ушбу 
жараёнга максимал даражада иш берувчи-
ларнинг иштирокини таъминлашни назарда 
тутади. Бугунги кунда илғор хорижий тажри-
ба асосида Ўзбекистон Республикасининг 
Миллий малака даража талаблари (ММД) 
ишлаб чиқилмоқда.

Шундай қилиб, давлат таълим олдига 
янги динамик ижтимоий-иқтисодий ша-
роитларда самарали меҳнат қила оладиган 
малакали мутахассисларни тайёрлаш ва-
зифасини қўйди. Бунинг натижасида про-
фессионал стандарт ёки касбий стандарт 
кадрнинг малака даражасига мос талаб-
ларни иш берувчилар ва мутахассислар то-
монидан ишлаб чиқилишини таъминлайди.  

Шунингдек, яратилган таълим компетенция-
ларидан 30 фоизи назария қисми бўлиб, 
профессионал таълим муассасаларида ва 
70 фоизи корхоналарда  таълим жараёнини 
ташкил қилишни кўзда тутади. 

Бугунги кунда меҳнат бозорида таълим 
сифатини баҳолашда фақатгина назарий 
билимлар эмас, амалиётда кўрсата олиши 
мумкин бўлган кўникмалар жамланмасига 
катта аҳамият берилмоқда. Айнан шу мала-
ка даражаси иш берувчига иш ўринларини 
кенгайтириб боришга имконият яратади.

Аҳолининг демографик жиҳатдан тез ўсиб 
бориши, шу билан боғлиқ равишда прогноз 
қилинаётган ишчи кучининг ортиқча ёки иш 
ўринларининг етишмаслиги Ўзбекистонни 
ташқи меҳнат миграцияси учун катта сало-
ҳиятга эга мамлакатга айлантирмоқда. Бу 
аккредитация тизимини, таълим дастурла-
рини, профессионал таълим соҳасида таъ-
лим хизматларини кўрсатувчи провайдер-
ларни, кадрларни мустақил аттестациядан 
ўтказиш ва халқаро миқёсда эътироф этил-
ган малакани жорий қилишни тақозо этади. 
Бу янги тизим иш берувчиларнинг формал 
(давлат таълим тизими) ва ноформал-хусу-
сий, нодавлат таълим турларига бирдек қо-
нун олдида жавоб бериши, шу қонунга мос 
малака даражаларини баҳолаб боришини 
назарда тутади. Бунда уларнинг билимини 
баҳолаш эмас, олган билимларини амалда 
қўллай олиши, мутахассис сифатида муам-
моли вазиятни ҳал этиб, ишонч билан ўз 
фикрига асосланишини баҳолаш назарда 
тутилмоқда. Бунинг учун лаёқатли баҳолов-
чилар тизимини яратиш, бугунги кунда Ўзбе-
кистон Республикаси Камбағалликни қисқар-
тириш ва бандлик вазирлиги қошида ташкил 
этилган меҳнат илмий-текшириш институти, 
Олий таълим, фан ва инновациялар вазир-
лиги қошидаги Профессионал таълимни ри-
вожлантириш институти, Савдо-саноат па-
латаси ва халқаро донор ташкилотларнинг, 
миллий экспертларнинг изланишлари ва 
конструктив таклифларининг АКТ (ахборот-
коммуникация технологиялари)га интеграл-
лашуви орқали шаффофликни таъминлаш 
мумкин бўлади. 

Иқтисодиётнинг турли тармоқлари учун 
кадрлар тайёрлаш сифатини таъминлашга 
қаратилган таълим туридан кўзланган асо-
сий мақсад таълим жараёнини режалаш-
тириш, амалга ошириш ва натижаларини 
баҳолашга амалий йўналтирилган ёндашув 
ҳисобланади. Бундай масалани ҳал этиш 
учун профессионал таълим ва иш берувчи-
лар икки томонлама — дуал ҳамкорликни 
йўлга қўйиши талаб қилинади. Дуал профес-
сионал таълим тизимига ўтишнинг долзарб 
зарурати  мамлакат саноатининг ривожлани-
ши билан боғлиқ бўлиб, бу малакали ишчи 
ва мутахассислар тайёрлашни тизимли ра-
вишда такомиллаштиришни талаб қилади.

Ўзбекистон Республикасини 2030 йил-
гача комплекс ижтимоий-иқтисодий ривож-
лантириш концепциясида миллий таълим 
тизимига  динамик ўзгарувчан бозор ша-
роитлари учун ёшларни меҳнат бозорига 
тайёрлаб бориш ва амалиётга тайёрлаш 
услубий ёндашувларини қайта кўриб чиқиш 
талаби ҳам қўйилган. Малакали кадрлар 
тайёрлаш учун шарт-шароит яратишда иш 
берувчиларнинг иштироки кенгайтирилса, 
катта самара беради. 

Инсон ҳуқуқлари умумжаҳон декларациясининг 75 йиллигига

Мамлакатимизда 
инсон ҳуқуқлари ва 
эркинликларини 
таъминлаш борасида амалга 
оширилаётган ислоҳотлар 
халқимиз учун фаровон ва 
муносиб турмуш шароитини 
яратиб беришда муҳим омил 
бўлаётир. Жумладан, инсон 
ҳуқуқлари бўйича Ўзбекистон 
Республикасининг Миллий 
стратегияси доирасида 
шахсий, сиёсий, иқтисодий, 
ижтимоий ва маданий 
ҳуқуқларни таъминлаш 
борасида мақсадли чоралар 
амалга оширилмоқда.

давлат органлари ўртасида юзага келади-
ган ноаниқликлар инсон фойдасига талқин 
қилиниши, ҳуқуқий таъсир чоралари қону-
ний мақсадга эришиш учун етарли ва мута-
носиб бўлиши кераклиги белгиланди. 

Ушбу қоидалар инсон ҳуқуқлари усту-
ворлигини таъминлайди, давлат идорала-
рининг ўз вазифаларини инсон ҳуқуқларига 
риоя қилган ҳолда йўлга қўйишида масъу-
лиятни оширади ҳамда инсонга меъёридан 
ортиқ ҳуқуқий таъсир чоралари қўлланиши-
нинг олдини олади. 

Конституциямизда инсоннинг шахсий 
ҳуқуқ ва эркинликлари кафолати энг илғор 
халқаро стандартларга мувофиқ кучайти-
рилди. Жумладан, шахсни суднинг қарори-
сиз 48 соатдан ортиқ муддат ушлаб туриш 
мумкин эмаслиги, одамларнинг ҳуқуқ ва эр-
кинликларини чеклаш билан боғлиқ барча 
ҳаракатларга фақат суд қарори асосида йўл 
қўйилиши, айбланувчи ва судланувчилар-
нинг “сукут сақлаш” ҳуқуқи мустаҳкамланди. 
“Инсон қадри учун” тамойили Конституция-
да, қонунларимизда ва давлат идоралари 
фаолиятида бош мезон бўлиши шартлиги 
белгилаб қўйилди. 

Табиийки, бундай муҳим ҳуқуқий ис-
лоҳотлар инсон қадрини улуғлаш, “Ин-
сон — жамият — давлат” тамойилини 
рўёбга чиқаришга хизмат қилмоқда. 
Халқ билан мулоқот тизимининг йўлга 

қўйилгани, мантиқсиз  “прописка” тизи-
мининг тубдан ислоҳ қилиниши, давлат 
хизматларини кўрсатишда экстеррито-
риаллик принципи жорий этилгани, ман-
сабдорларнинг доимий ҳисобот бериб 
бориши белгилангани, мажбурий меҳ-
натга барҳам берилиб, инсон ҳуқуқ ва 
эркинликларига бўлган ҳурматнинг янги 
босқичга кўтарилгани аҳоли мушкулини 
осон қилмоқда, муаммоларга тезкорлик 
билан ечим топяпти. Бундай янгиланиш-
лар натижасини халқимиз ва халқаро 
ҳамжамият вакиллари кўриб, билиб ту-
рибди ва ижобий баҳо бериб бормоқда. 

Шуниси эътиборга лойиқки, амалга оши-
рилган ислоҳотлар туфайли Ўзбекистонда 
инсон ҳуқуқ ва эркинликларини таъминлаш 
масалалари нафақат давлат, балки бутун 
жамият назорати остида. Фуқаролик жамия-
ти институтлари амалдаги қонунчилик дои-
расида уни такомиллаштиришда, аҳоли-
нинг ижтимоий ҳимояга муҳтож қатламлари 
ҳуқуқлари жамоатчилик мониторингини 
олиб боришда, ахборот-маърифий фао-
лиятда, шунингдек, инсон ҳуқуқлари соҳа-
сидаги халқаро мажбуриятларни бажариш 
бўйича даврий миллий ва муқобил маъру-
залар тайёрлашда фаол иштирок этмоқда.

Инсон ҳуқуқлари соҳасидаги ислоҳотлар 
борасида кейинги пайтда қўйилган энг ил-
ғор қадам, шубҳасиз, жорий йилнинг апрель 
ойида Жиноят ва Маъмурий жавобгарлик 
тўғрисидаги кодексларга оиладаги зўра-
вонликни жиноят деб ҳисобловчи ҳамда 
аёллар ва болаларни қўшимча ҳимоя меха-
низмлари билан таъминлайдиган ўзгариш-
лар тўплами киритилгани бўлди.

“Хотин-қизлар ва болалар ҳуқуқлари, 
эркинликлари ҳамда қонуний манфаатла-
рини ишончли ҳимоя қилиш тизими янада 
такомиллаштирилиши муносабати билан 
Ўзбекистон Республикасининг айрим қонун 
ҳужжатларига ўзгартиш ва қўшимчалар ки-
ритиш тўғрисида”ги қонун билан оиладаги 
зўравонлик жиноий ҳуқуқбузарликлар тур-
кумига ўтказилди. Иқтисодий ва психологик 
зўравонлик, шунингдек, вояга етмаганларга 
нисбатан зўравонлик учун жазо кучайтирил-
ди. Буни фуқаролик жамияти ва фаоллар-
нинг ғалабаси, деб таъкидлаш мумкин.

Қайд этиш лозимки, сўнгги йилларда Ўз-
бекистон ижтимоий, сиёсий ва иқтисодий 

ҳаётининг барча соҳаларида ижобий исло-
ҳотлар амалга оширилаётгани, энг муҳими, 
ана шу шиддатли ўзгаришларнинг маркази-
да инсоннинг асосий ҳуқуқ ва эркинликла-
рини таъминлаш масаласи тургани халқаро 
ҳамжамият томонидан ҳам таъкидланмоқда. 
Хусусан, мамлакатда гендер тенгликка эри-
шиш, фуқаролиги бўлмаган шахслар сонини 
камайтириш, болалар меҳнати ва мажбурий 
меҳнатга барҳам бериш, сўз эркинлигини 
таъминлаш борасида муҳим ютуқлар қўлга 
киритилгани юқори баҳолан япти. Жумладан, 
мамлакатда болалар меҳнати ва мажбурий 
меҳнатга барҳам берилгани сабабли “Cotton 
Campaign” томонидан ўзбек пахтасига нис-
батан бойкотнинг бекор қилингани, инсон 
ҳуқуқлари соҳасидаги ислоҳотларнинг са-
мараси ўлароқ юртимизга Европа Иттифо-
қи томонидан “GSP+” бенефициари мақоми 
тақдим этилгани фикримиз далилидир. 

Жорий йилда юртимизга ташриф буюр-
ган БМТ инсон ҳуқуқлари бўйича Олий ко-
миссари Фолкер Турк Ўзбекистоннинг ген-
дер тенгликни тарғиб қилиш, суд органлари 
мустақиллиги ва қонун устуворлигини таъ-
минлашдаги ютуқларини юқори баҳолади. 
Айниқса, Ўзбекистондаги конституциявий 
ислоҳотнинг устувор тамойиллари ва ғоя-
лари БМТ Барқарор тараққиёт мақсадла-
рининг “Ҳеч кимни ортда қолдирмаслик” 
шиори билан ҳамоҳанг экани жаҳон афкор 
оммаси томонидан алоҳида эътироф этил-
моқда. Бу муҳим жараён Ўзбекистоннинг 
инсон ҳуқуқларини ҳимоя қилиш соҳасида 
дунёдаги нуфузли халқаро ташкилот — 
БМТнинг Инсон ҳуқуқлари бўйича кенгаши-
га аъзолиги даврида кечаётгани жорий ис-
лоҳотларнинг аҳамиятини янада оширади.

Ўзбекистоннинг демократик ўзгариш-
ларга содиқлиги, юртимизда кечаётган ул-
кан ўзгариш ва янгиланишлар даврида, ав-
вало, инсон ҳуқуқларини ҳимоя қилиш ва 
рағбатлантириш бирламчи вазифалардан 
саналади. Соҳада амалга оширилаётган 
кенг кўламли ислоҳотлар инсонлар ҳаёти-
ни, дунёқарашини ҳамда турмуш тарзини 
ўзгартирмоқда. Инсон қадри улуғланиб, 
“Давлат — инсон учун” деган эзгу ғоя ҳаёт-
да ўз натижасини кенг намоён этмоқда. 
Табиийки, бу янгиланишлар юртимизда 
демократик ислоҳотларни чуқурлаштириш, 
инсон қадрини улуғлашга хизмат қилаётир.

Нилуфар ДОНИЁРХЎЖАЕВА,
“Тараққиёт стратегияси” 
маркази бўлим бошлиғи

Бошланиши 1-бетда



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-946.

43555 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли чоп этилишига 

“ШАРҚ” НМАК масъул.
Босмахона телефони: (71) 233-11-07

“Янги Ўзбекистон” ва “Правда Востока” 
газеталари таҳририяти” ДУК

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Бекқул Эгамқулов
Мусаҳҳиҳ: Насиба Абдуллаева
Дизайнер: Хуршид Абдуллаев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 02:30  Топширилди — 03:40

6

РАСУЛ ҲАМЗАТОВ ТАВАЛЛУДИНИНГ 100 ЙИЛЛИГИГА

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2023 йил 21 сентябрь, 193-сон

Бугун унинг қадди тик, юзи ёруғ. Қўл 
меҳнати, машаққатли ҳунари билан дав-
латимиз раҳбарининг эътиборига тушган 
ҳунарманд Водилдаги “Art House Sadosh” 
масъулияти чекланган жамияти раҳбари. 
Фаолияти Ўзбекистон ҳунармандлар мил-
лий каталоги, Марказий Осиё ҳунарманд 
аёллари рақамли каталогига киритилган. 
Ишбилармон, лидер аёллар клуби аъзоси, 
“Йилнинг энг яхши тадбиркор аёли”, “Фаол   
тадбиркор” кўкрак нишони ва “Шуҳрат” ме-
дали соҳибаси. 

Катта бизнесга сабаб 
бўлган кичик мавзу

Бутун дунёга балодек ёпишган корона-
вирус пандемияси маълум маънода жа-
миятни тарбиялашга “хизмат қилганини” 
ҳам тан олиш керак. У бизни масофадан 
туриб ишлаш, етказиб бериш хизмати, он-
лайн савдода анчагина тоблади. Мактабда 
меҳнат фанидан дарс бериб юрган Садоқат 
Мирзаеванинг ҳунарманд бўлишию бугунги 
бизнесига ҳам пандемия туртки бўлди. 

— Ўқувчилигимизда меҳнат дарсида 
бизга матодан қўғирчоқ тикишни ўргати-
шарди. Бунга қанча вақт ўтди, янгилик 
қилиш керак-ку, деган мақсадда  интер-
нетдан замонавий қўғирчоқлар ясашни ўз-
лаштириб, ўқувчиларга ўргата бошладим. 
Пандемия бошланиб қолгач, ишларимни 
ижтимоий тармоққа жойлайдиган бўлдим. 
Кўпчилик қизиқиш билдирди, буюртмалар 
кела бошлади. Табиийки, бир ўзим ул-
гурмасдим, ёрдамчилар керак бўлди. Ав-
валига ён-атрофдан тўқишни биладиган 
аёлларни жалб қилдим. Бироқ улар ипдан 
қўғирчоқ тўқимагани учун жараён жуда қи-
йин кечди. Тўқувчиларимнинг мижозларга 
кўрсатишга уяладиган даражадаги беўх-
шов, хунук қўғирчоқларини ҳам сотиб ола-
вердим. Уйим ўхшамаган ўйинчоқларга тў-
либ кетганидан хавотирга ҳам тушганман. 

Замондош

“Қаддингни тик тут, аёл, аламларинг ют, аёл”, деган сатрлар, аслида, 
фарғоналик Садоқат Мирзаева каби аёллар учун ёзилган. Зеро, у 
тақдирнинг турли чиғириқларидан ўтган, анча-мунча эркак ҳам дош 
беролмайдиган синовларга учраган, аммо яшашга куч топа олган, 
фарзандлари учун тунлари киприк қоқмаган жонсарак она, фидойи 
ўқитувчи. Аламларини орзуларга алмашган қаҳрамонимиз оддий 
қишлоқ аёли ҳам дунёга танилиши мумкинлигини исботлади. 

“Нима қиляпман ўзи, бу ишга пул тикиб 
адашмаяпманми?” деган пайтларим бўл-
ган. Шундай қилмасам, ишчиларнинг руҳи 
тушиб кетиши аниқ эди. Ўзимда иккиланиш 
бўлган ҳолда уларга мотивация берардим. 
Аста-секин улар ўз устида ишлай бошлади. 
Ўхшамай қолган қўғирчоқларни эса бола-
лар боғчаларига совға қилиб юбордик. Ка-
рантин бўлгани учун онлайн “мастер класс” 
тайёрлаб, вилоятлардаги қизларни ҳам бу 
ҳунарга ўргатдим. Улар тайёр бўлган иш-
ларини юбориб турди. Шу тариқа оддий 
меҳнат дарсидан бошланган ижодкорлик 
яхшигина бизнесга айланиб кетди. 

Экологик тоза ўйинчоқлар

Маълумотларга кўра, ҳар йили дунё 
бўйича сотувга чиқариладиган 3 мил-
лиарддан ортиқ ўйинчоқларнинг ярмидан 
кўпи назорат қилинмай, жаҳон бозорида 
сотилар экан. Бола соғлиғига салбий таъ-
сир кўрсатиши эҳтимолдан холи бўлмаган 
бундай ўйинчоқлар таркибида кимёвий 
бўёқлар, заҳарли моддалар борлиги аниқ. 
Экологик тоза бўлмаган ўйинчоқлар эса 
болаларда бош оғриши, кўнгил айниши, 
ланжлик, аллергияни келтириб чиқарган  
ҳолатлар кузатилган. Айниқса, сифатсиз 
пластмасса ва резинадан тайёрланган 
ўйинчоқлардан эҳтиёт бўлиш керак. 

“Art House Sadosh” бренди остида чи-
қарилаётган қўғирчоғу ўйинчоқлар бола 
учун хавфсиз, экологик тоза. Яъни МЧЖда 
маҳсулотлар 50 фоиз пахта ва акрил маҳ-
сулотдан тайёрланади. Ҳатто 100 фоиз пах-
тадан тайёрланадиган ўйинчоқлар ҳам бор. 
Шунингдек, жундан ясаладиган ўйинчоқлар 
экологик тоза экани билан харидоргир. Бун-
дай ўйинчоқларни бемалол ювиш мумкин. 

— Ипларимизни Туркиядан олиб кела-
миз, — дейди суҳбатдошимиз. — Сифа-
ти аъло, майин ва пахта толали. Шунинг 
учун қўғирчоқларимиз қимматроқ. Аслида, 

қўл меҳнатининг ҳар қандай тури қиммат 
баҳоланади. Ўзингиз ўйланг, бошида 1 та 
қўғирчоқ тўқиш учун 2-3 кун вақт сарфлан-
ган. Яъни нарх белгилашда бир одамнинг 
шунча кунлик хизмат ҳақидан келиб чиқиш 
керак бўлади. Буни қўл меҳнатини қадрла-
ган инсонгина тушунади ва сотиб олади. 
Хорижлик сайёҳлар ҳунармандлик маҳ-
сулотларини ниҳоятда юксак қадрлайди. 
Очиқ айтиш керак, маҳсулотларимизнинг 

Ўзбекистонда сотилаётган нархи, аслида, 
меҳнатимизни қопламайди. Лекин касби-
мизни севганимиз, юзлаб одамларнинг 
тирикчилигига сабаб бўлаётганимиз учун 
бундан асло оғринмаймиз.

Ўзи ўқитиб, ўзи ишга олади

Давлатимиз томонидан ҳунармандларга 
яратилган шарт-шароитлардан фойдала-
ниб, нодавлат ўқув муассасаси ташкил қил-
ган бу ҳунарманд туман Меҳнат ва бандлик 
бўлими билан ҳамкорликда ногирон, кам 
таъминланган, “Темир дафтар”да рўйхатда 
турадиган аёлларни ҳунарга ўқитади. Шу-
нинг учун унинг бу борадаги харажатлари 
ҳукуматимиз томонидан қоплаб берилади. 
Энг муҳими, ўқув муассасасида ўқиган аёл-
ларни опанинг ўзи иш билан таъминлайди. 
Тикувчи, тўқувчи, касаначи ва доимий ишчи 
сифатида иш бошлаган аёлларнинг бари 
бугунидан рози. Уларга танлаган вазифа-
лари бўйича шароитлар яратиб берилади. 
Масалан, кашта тикадиган қизлар уйда 
фаолият юритиб ҳам иш топширавериши 
мумкин. Тикувчи қизлар эса трикотаж кор-
хонасида ишлайди. 

Садоқат фақат давлат берадиган креди-
ту субсидияларга қараб ўтирмайди. Хара-
жатлари учун қоплаб берилаётган маблағ 
эвазига хомашё сотиб олади. Улардан орт-
гани қўшимча дастгоҳларга сарфланади. 
Имконияти чекланган, эҳтиёжманд хотин-
қизларни ўқитаётгани учун унга солиқлар 
борасида ҳам имтиёзлар яратилган. Мана 
шунинг ўзи ҳунармандни қўллаб-қувват-
лашнинг амалдаги исботидир. 

“КIА моtors” ҳар бир 
мижозига юмшоқ ўйинчоқ 

совға қилади

Севимли ҳунарини интернетдан ўрган-
ган Садоқат маҳсулотлари дизайнини яра-
тишда ҳам ижтимоий тармоқдан унумли 
фойдаланади. Айни пайтда у ҳиндистон-
лик таниқли дизайнер Мадху Жаин билан 
ҳамкорликда ишлаяпти. Мадхунинг мам-
лакатимиз миллий орнаментига қизиқиши 
катта. Кўргазмаларда ўзи яратаётган ҳар 
бир либосга “Art House Sadosh”нинг мил-
лий сумкаларини қўшиб намойиш қилиши 
ҳам шундан. 

Садоқатнинг мижозлари, асосан, тур-
ли мультфильм қаҳрамонлари образини 
сўрайди. Бироқ Қорақалпоғистон, Хоразм, 
умуман, воҳага “Алпомиш”, “Гўрўғли” дос-
тонлари қаҳрамонлари, Тўмарис, Бибихо-
ним сиймосидаги қўғирчоқларни етказиб 
бериш масъулияти ҳунарманднинг кўп сон-
ли жамоасига қийинчилик туғдирмаган. 

Шундай мижозлар борки, набирасининг 
суратини юбориб, унинг кийимигача қўғир-
чоқда акс этишини сўрайди. Ранго-ранг 
иплардан фойдаланган ҳолда мижознинг 
талаби қондирилади. Қолдиқ иплар увол 
бўлмаслиги учун ҳунарманднинг ўзи ҳам 
янги-янги услуб, кўринишларни кашф қи-
либ келяпти. Нафақат ипдан тўқилган, 
балки юнгли матолардан тикилган юмшоқ 
ўйинчоқлари билан “Абу сахий” бозорида 
ҳам доимий ҳамкорларига эга. Шунингдек, 
“Art House Sadosh”нинг юмшоқ ўйинчоқ-
лари “КIА моtors” компаниясининг ҳар бир 
мижозига совға тариқасида берилади. 
Аъло бахмалдан тайёрланадиган аёллар 
миллий сумкалари қиммат матодан ти-
килгани учун, асосан, четга чиқарилади. 
Тошкент халқаро аэропортида ҳам бу тур-
даги сумкаларга талаб катта бўляпти. Та-
биийликни яхши кўрадиган япон халқи эса 
адрасдан тайёрланадиган ўйинчоқларнинг 
доимий мижози. Ҳиндистон, Санкт-Петер-
бург, Қозон, Москва, Лондонда ҳам миллий 
маҳсулотларимиз муносиб эгаларига етиб 
бораётгани қувонарли. Трикотаж корхона 

Қозоғистон, Россия, Италиядаги харидор-
лар эҳтиёжига хизмат қиляпти. Ўз навба-
тида, юртимизнинг туризм ривожланган ҳу-
дудларига ҳам мунтазам равишда миллий 
маҳсулотларимиз етказиб бериляпти.

“Ҳунарга ихтисослашган 
болалар боғчаси 

очмоқчиман”

Орзулар сари интилгани, ҳеч қачон 
умидсизликка тушмагани учун Садоқат эр-
танги кунга ҳамиша ишонч билан қарайди. 
Эзгу мақсадлари талайгина. Истиқболдаги 
режалари ҳақида у шундай деди:

— Ҳозир ишлаётган жойимиз — Ҳу-
нармандлар маркази менга вақтинчалик 
берилган, яна бир йилдан сўнг белгилан-
ган муддат тугайди. Шунинг учун, аввало, 
бу ерни узоқ муддатга ёки аукцион орқали 
сотиб олишимга рухсат беришларини мута-
саддилардан сўрамоқчиман. Лойиҳа бўйи-
ча марказнинг бир қисмига 200 ўринли иш-
лаб чиқариш корхонаси, қўшимча ҳунарлар 
— атлас-адрас тўқиш, гиламдўзлик, мах-
сидўзлик бўйича ҳам устахоналар қиламиз. 
Тасаввур қилинг, 200 нафар ишчидан ками-
да 100 дан зиёдининг ёш боласи бор. Қиш-
лоғимизда эса атиги битта боғча фаолият 
юритади. Гоҳида ишчилар боласини етак-
лаб келади. Тинч ўтирса бўлди, дея қўлига 
телефон тутқазиб қўйишади. Уларни кузата 
туриб, бу болаларга алоҳида боғча керак-
лигини ўйладим. Насиб қилса, 120 ўринли 
4 гуруҳдан иборат, ҳунар ва чет тилларга 
ихтисослашган болалар боғчаси ташкил 
қилиб, индивидуал тарзда ҳунар ўргата-
миз. Чунки болани боғча ёшидан ҳунарга 
ўргатиш керак. Бугуннинг ҳунармандига 
чет тилини билиш сув ва ҳаводек зарурли-
гини чет элларга кўргазма, фестивалларга 
чиққаним сари чуқурроқ тушуниб етяпман. 
Шунинг учун рус тилидан ташқари инглиз 
тилини ҳам пухта ўрганишга аҳд қилдим. 

“Германиянинг нуфузли 
ташкилоти билан 

ишлаймиз”

Кузатишлари асосида қаҳрамонимизни 
ўйлантираётган яна бир масала — замона-
вий меҳмон уйлари қуриш. 

— Фарғона тумани сўлим гўшаларга 
бой, тоғларга туташ маскан, бу ерда ту-
ризмга эҳтиёж катта, — дейди ҳунарманд. 
— Кўплаб меҳмонлар тўкис шароитли меҳ-
мон уйлари топиб беришимни сўрайди. 
Тўғри, туманимизда меҳмон уйлари бор. 
Лекин туризм ривожлангани сари уларнинг 
сайёҳлар талабига жавоб бермаслиги кў-
рина бошлади. Шу маънода, бу бўйича ҳам 
лойиҳа тайёрлаганмиз. Агар жой масаласи 
ҳал бўлса, режадаги барча қурилишлари-
миз бошланиб, тез фурсатда битказилади. 
Яқинда Фарғона водийсида туризм ва ҳу-
нармандликни ривожлантириш бўйича ўқув 
семинари ташкил қилинди. Германиянинг 
нуфузли ҳамкорлик ташкилоти ўтказган 
семинарда ўзимни қизиқтирган саволлар, 
муаммолар ҳақида гапирдим, таклиф ва 
режаларимни айтдим. Ташкилот раҳбарига 
фикрларим ёқди. Меҳмонлар иш жойимиз-
га келиб, биргаликда ишлашни, яъни улар-
нинг ҳудуддаги вакили бўлишимни таклиф 
қилди. Насиб қилса, энди Германия ташки-
лоти билан ишлашга вақт топамиз.

Меҳнаткашга меҳнат деганларидек, Са-
доқат Фарғона вилоятида ишсизликнинг 

олдини олиш лойиҳаси доирасида Рес-
публика ишчи гуруҳи таркибига ҳунарманд 
уюшмасидан вакил сифатида киритилди. 
Унинг таклифи билан ишсизлик бўйича 
энг оғир ҳудуд сифатида Фарғона тумани 
олинди. Эндиликда туманнинг тажриба 
тариқасида танлаб олинган 10 та маҳалла-
си — анклав ҳудудларда каштадўзлик, тўн 
тикиш, жиякдўзлик бўйича хотин-қизларни 
ўқитиш ишлари амалга оширилади. 

“Таваккал қилишдан 
қўрқмаслик керак”

Бугун аксарият ёшлар бизнесга қизи-
қади. Бироқ уларга тўғри йўналиш бериб, 
хатарлардан чўчимасликка ундайдиганлар 
кам. Бу борада Садоқат Мирзаева нима 
дейди? 

— Бизнесга, тадбиркорликка ёхуд якка 
тартибдаги ҳунарманд бўлишга қизиқаёт-
ган ёшлар таваккал қилишдан қўрқмасли-
ги, мақсади йўлида қайта-қайта уринаве-
риши, қўл силтаб ортга қайтмаслиги керак. 
Вақти-соати келиб, ҳаммаси жойига тушиб 
кетаркан. Инсоннинг қалби нимага ундаёт-
ган бўлса, албатта, ўшанга интилиши ке-
рак. Керак бўлса, уйқудан кечиш лозим. 

Ўрни келганда айтишим керакки, одам-
ларнинг ишончини оқлаш учун тунларни 
тонгга улашимга тўғри келган. Айниқса, бо-
лалар боғчаларига маҳсулот тайёрлаган кез-
ларим шундай бўлган. Яқинларим “Сиз бун-
чалик қийналмай шогирдларни кўпайтиринг, 
ўзингиз, асосан, савдо масаласи ва ташки-
лий ишлар билан шуғулланинг”, дейишган. 
Шундан кейин бепул “мастер класс”ни йўлга 
қўйиб, шогирдларни кескин кўпайтирдим. 
Ҳозир шогирдларимнинг ҳам шогирдлари 
бор. Ички бозорда миллий қўғирчоқлар се-
зиларли даражада кўпайди. Бундан кўнглим 
тўлади. Бироқ арзон, сифатсиз иплардан тў-
қилган қўғирчоқлар ҳам сотувга чиқиб қола-
дики, булар бир турдаги маҳсулотнинг маъ-
лум маънода қадрсизланишига олиб келиши 
билан хавотирли. Аммо қандай бўлмасин, 
ҳар битта маҳсулотимга ўзимнинг ҳам қўлим 
тегиши керак, деган шиорга қатъий амал қи-
ламан. Ишчилар, шогирдлар топшираётган 
юзлаб, минглаб ўйинчоқларнинг юз қисмига 
ўзим ишлов бераман. Зеро, ўйинчоқни қўлга 
олган одамнинг нигоҳи биринчи бўлиб унинг 
юзига тушади. 

* * *
Асосий мақсади миллий қадриятлари-

мизни сақлаш орқали камбағалликни ҳам 
қисқартиришга ҳисса қўшиш бўлган Садо-
қат Мирзаева жамиятда аёлнинг қадрини 
юксалтиришга интилиб яшайди. Ўзбекис-
тоннинг барча ҳудудларида шогирдлари 
борлиги ҳам айни мақсаднинг инъикосидир. 
Бундай инсонлар ҳақида, уларнинг ютуқ-
лари, эзгу ниятлари ижобати ҳақида фахр-
ланиб гапириш, миллий маҳсулотларимиз 
донғи дунёни тутаётганидан ғурурланиш 
ҳисси барчамизни мамнун этаверсин. 

Муножат МЎМИНОВА, 
“Янги Ўзбекистон” мухбири

Йигирма-ўттиз йиллар бўлди — ижод-
кор болалар, ёшлар билан биргаман. 
Шунинг учун  бугун ҳавас қилишса ҳам, 
бир пайтлар “детсад”, деб устимдан кул-
ганлар бўлган.

Мен шижоатли, ижодкор болаларни 
атрофимни тўлдириб юришлари учун сев-
мадим. Талайгина вақтимни улар билан 
бирга ўтказдим. Жуда кўплари бугун катта 
одам бўлиб кетди. Уларга Ватан ҳақида, 
меҳр-муҳаббат, оқибат ҳақида куюниб, 
йиғлаб гапирдим... соатлаб, кунлаб, ой-
лаб. Уларнинг бирортасига шеър ёзишни 
ўргатганим йўқ. Орасида ҳатто, умуман, 
шеър ёзмай кетганлари бор. Аммо олмос-
дай юраги, яъни ўз мустақил фикри, ши-
жоати бор ҳар бирининг. 

Бугун менга яқин бўлган ва бўлмаган 
болаларимга айтадиганларим бор. Бир 

Мулоҳаза 

¯АНИСИЗ, ОЛМОСДАЙ ЮРАГИ БОРЛАР?
Баъзан онам “Ўша ижодкор болаларингни топасан, мени 
тополмайсан”, дерди куюниб. Фарзандларим, айниқса, қизим 
“Аба, баъзида ўта ошириб юборасиз, улар билан жигардай 
бўлсак ҳам қизғанаман сизни. Яхшиси, улар каби шогирдингиз 
бўлганим яхшимиди”, дер эди кулиб.

она сифатида, устоз сифатида, бир ин-
сон сифатида. 

Шу мушфиқ она Ватанимизнинг ҳар 
бир дарди ва ташвиши сизнинг ниго-
ҳингизда бўлсин, юрагингизни қийнасин 
дейман. Аёллар номуси, оилалар шаъ-
ни, инсоннинг ғурури, меҳнати, шара-
фининг қиймати сиз каби ўткир нигоҳли, 
жасоратли фарзандлар ҳимоясида бў-
лиши зарур! Бизнинг вазифамиз давра-
ларга чиқиб, шеърхонлик қилишдангина 
иборат  эмас, шу эл-юртнинг фарзанд-
лари сифатида бирлашмоғимиз керак. 
Борлигимизни билдириб, муаммолари-
миз, ютуқ ва камчиликларимиз ҳақида 
ўз сўзимизни айта олайлик. Биз фақат 
тадбирларда қатнашиб юриш учун бор 
эмасмиз. Зеро,  ҳар биримиз алоҳида 
бир Ватан, Ўзбекистонмиз. 

Одатда сайловлар ҳақида, таълим 
ҳақида, яна бошқа бир мавзуда шунча-
ки ёзамиз-қўямиз. Кимдир хўжакўрсин-
га китоб чоп этиб, бир-икки тадбир ҳам 

 ўтказади... Яна бири қайсидир лойиҳа 
учун хонага қамалиб, фақат ёзиш билан 
овора. Юртга, халққа наф келтириш фа-
қат ёзишдан иборат эмас-да.  

Айтайлик, йирик лойиҳалар устида 
жонкуяр, фидойи бир неча шаффоф гу-
руҳ ишласин. Бунинг учун ҳукуматимиз 
катта маблағ ажратяпти. Жонкуяр ёшла-
римиз зарур лойиҳалар бўйича мактаб-
боғчалардан тортиб, олий таълимгача 
кириб борсин, ўргансин, ёшлар фикр-
мулоҳазаларини тингласин. Зеро, ҳар 
юртнинг, ҳамма замоннинг ўз жонкуяр-
лари бўлиши лозим. Ватанни севмоқ, 
унинг учун жон куйдирмоқ фақат шеър 
ва қўшиқларда эмас, ҳаракатларимиз-
да, амалий ишларимизда  ҳам намоён 
бўлиши керак. Юрт равнақи учун кураш-
да депутатлар, вазирлар, бошқармалар 
раҳбарларигагина таяниб қолмайлик.  

Келажагимиз таянчи бўлган билимли, 
зукко, кенг дунёқарашга эга ёшларимиз 
талайгина. Лекин уларнинг юртимиз 
ижтимоий-сиёсий ҳаётидаги иштироки, 
гап-сўзи ижтимоий тармоқлардаги турли 

маза-матрасиз лавҳаларда кўрингандай 
таассурот қолдиради баъзан. Ижтимоий 
тармоқларда маънили пост қўядиган, 
хатосиз матн ёза оладиган, тоза фикр-
лайдиган ватанпарвар ёшлар кўриниш 
бермаяпти. Мансаб-мартабанинг эмас, 
илмнинг этагини тутган ёш авлод ишти-
рокини, ишларининг самарасини кўрги-
миз келади ҳар жабҳада. 

Ёшлик — шижоат даври. Энг зўр ғоя-
лар, буюк ихтиролар, тараққиётни олға 
юритадиган ташаббусу кашфиётлар ёш-
ликка хос. Шундай экан, қаердасиз, қани-
сиз, олмосдай юраги бор ёшлар? Сизга 
Ватан мунтазир, сизга ёрқин истиқбол 
муштоқ. Янги Ўзбекистон сизга барча 
шароиту имкониятларни бермоқда. Сиз 
бундай унумли фойдаланинг!      

Дилором ЭРГАШЕВА, 
шоира

²УНАРИДАН ШУ¥²РАТ ТОПГАН Садоқат
“КIА МОTORS” ҲАР БИР МИЖОЗИГА УНИНГ 

